
საქართველოს შინაგან საქმეთა მინისტრის 
ბრძანება №1062

2006 წლის 5 სექტემბერი
ქ. თბილისი
საქართველოში სახელმწიფო ხანძარსაწინააღმდეგო ზედამხედველობის ორგანიზაციისა და განხორციელების შესახებ ინსტრუქციის დამტკიცების თაობაზე
საქართველოს კანონის ,,სახანძრო უსაფრთხოების შესახებ“ მე-6 მუხლის მე-2 პუნქ​ტის ,,ბ“ ქვეპუნქტის, 29-ე მუხლის პირველი პუნქტის ,,ა“ ქვეპუნქტისა და საქართველოს პრეზიდენტის 2004 წლის 27 დეკემბრის №614 ბრძანებულებით დამტკიცებული საქართველოს შინაგან საქმეთა სამინისტროს დებულების მე-11 პუნქტის ,,ა“ და ,,ნ“ ქვეპუნქტების საფუძველზე, ვბრძანებ: 

1. დამტკიცდეს თანდართული ინსტრუქცია ,,საქართველოში სახელმწიფო ხანძარსაწინააღმდეგო ზედამხედველობის ორგანიზაციისა და განხორციელების შესახებ“.

2. საქართველოს შინაგან საქმეთა სამინისტროს საგანგებო სიტუაციების მართვის დეპარტამენტმა (ზ. ჩიკვაიძე) უზრუნველყოს:

ა) ბრძანების შესწავლის ორგანიზება სახელმწიფო და ადგილობრივი თვითმმარ​თვე​ლობის ორგანოების სახანძრო დაცვის და​ნაყოფებში;

ბ) შესაბამისი ცვლილებების შეტანის ორგანიზება სახელმწიფო და ადგილობრივი თვითმმართველობის ორგანოების სახანძრო დაცვის თანამდებობის პირების (რომლებსაც მინიჭებული აქვთ სახელმწიფო ხანძარ​საწი​ნააღმდეგო ზედამხედველობის განხორციელების უფლებემოსილება) თანამდებობ​რივ ინსტრუქციებსა და ფუნქციონალურ მოვალეობებში.

3. ძალადაკარგულად ჩაითვალოს საქართველოს შს მინისტრის 1999 წლის 21 ოქტომ​ბრის №534 ბრძანება ,,საქართველოში სახელმწიფო ხანძარსაწინააღმდეგო ზედამ​ხედველობის ორგანიზაციის დებულების დამტკიცების შესახებ“.

4. ბრძანება გაეცნოს დაინტერესებულ პირებს.

5. ბრძანება ამოქმედდეს გამო​ქვეყნებისთანავე.

ი. მერაბიშვილი 
ინსტრუქცია
საქართველოში სახელმწიფო ხანძარსაწინააღმდეგო ზედამხედველობის ორგანიზაციისა და განხორციელების შესახებ
ინსტრუქცია ,,საქართველოში სახელმწიფო ხანძარსაწინააღმდეგო ზედამხედვე​ლო​ბის ორგანიზაციისა და განხორციელების შესახებ“ (შემდგომში – ინსტრუქცია) შემუშავებულია საქართვე​ლოს კანონ​მდებლო​ბისა და სახანძრო უსაფრთხოების სფე​რო​​ში მიღებული სხვა ნორმატიული აქტების შესაბამისად.

ინსტრუქცია აწესრიგებს საქართველოს შსს საგანგებო სიტუაციების მართვის დეპარტამენტის ხანძარსაწინააღმდეგო სამმართველოს და ადგილობრივი თვითმმართველობის ორგანოების სახანძრო დაცვის და​ნა​ყოფების (შემდგომში – სახანძრო დაცვის დანაყოფები) უფლება​მოსილი თანამდებობის პირების მიერ სახელ​მწიფო ხანძარსაწინააღმდეგო ზედამხედველობის ორგანიზაციისა და განხორციელე​ბის წესს საქართველოს სახელმწიფო ხელის​უფლების, ადგილობრივი თვითმმართველობის ორგანო​ებში, მათ შორის, მათ კუთვნილ შენობა-ნაგებობებში, საგანმანათლებლო და სააღმზრდელო, სამედიცინო დაწესებულებებში, საკონცერტო და სამაყურებლო დანიშნულების, სარკინიგზო ტრანს​პორტის, მეტროპო​ლი​ტენის, საჰაერო და საზღვაო პორტების (ნავსადგურების) შენობა-ნაგებობებში (შემდგომში – ზედამხედველობის ობიექტები) სახანძრო უსაფრთხოე​ბის მოთხოვნების დაცვაზე, მიუხედავად მათი უწყებრივი დაქვემდებარებისა და საკუთრების ფორმისა.
თავი I
ზოგადი დებულებანი

მუხლი 1 

ინსტრუქციაში გამოყენებულ ტერმინთა განმარტება:

ა) სახელმწიფო სახანძრო ზედამხედველობა – სახანძრო დაცვის დანაყოფების უფლე​ბამოსილი თანამდებობის პირების (შემდგომში – სახელმწიფო ხანძარ​საწი​ნა​აღმდეგო ზედამ​ხედ​ვე​ლობის ორგანოები) მიერ საქართველოს კანონმდებლობით დადგე​ნილი წესით განხორ​ციელებული საქმიანობა, რომელიც მიმართულია ორგანი​ზა​ციების ან/და მოქალაქეების მიერ სახანძრო უსაფრთხოების მოთხოვნების დაცვის შესამოწმებლად და შემოწმების შედეგების მიხედვით ზომების მისაღებად;

ბ) სახელმწიფო ხანძარსაწინააღმდეგო ზედამხედველობის ორგანოების სახელ​მწი​ფო ინსპექტორი (შემდგომში – სახელმწიფო ინსპექტორი) – სახანძრო დაცვის და​ნა​ყოფების თანამ​დებობის პირი, რომელიც უფლებამოსილია განახორ​ციელოს სა​ხელ​მ​წიფო ხანძარ​​საწი​ნააღმდეგო ზედამხედვე​ლო​ბა საქართველოს კანონმდებლო​ბისა და სახანძრო უსაფრთხოების სფეროში მიღებული ნორმატიული აქტების შესაბამისად;

გ) სახელმწიფო ხანძარსაწინააღმდეგო ზედამხედველობის მმართველობის ორ​გა​​​ნოები – საქარ​თველოს შინაგან საქმეთა სამინისტროს საგანგებო სიტუაციების მართვის დეპარ​ტა​მენ​ტის ხანძარ​საწინააღმდეგო სამმარ​თველო, საქართვე​ლოს შინა​გან საქმეთა სამინისტროს აჭარის ავტონომიური რეს​პუბლიკის საგანგებო სიტუაციე​ბის მართვის სამსახურის ხანძარ​საწინააღმდეგო გან​ყო​ფილება (შემდგომში – სახელმ​წი​ფო ხანძარსაწინააღმდეგო სამსახური) და ქ. თბი​ლი​სის მერიის სახანძრო დაცვის საქალაქო სამსახური; 

დ) კონტროლის ღონისძიებები – სახელმწიფო ხანძარსაწინააღმდეგო ზედა​მხედვე​​ლობის ორგანოების თანამდებობის პირთა მოქმედებების ერთობლიობა, რომელიც ითვალის​წინებს ზედამხედველობის ობიექტის მიერ სახანძრო უსაფრთხოების მოთხოვნე​ბის შესრუ​ლების შემოწმებას, საჭირო გამოკვლევების ჩატარებას, შემოწმების შედეგების გაფორმებასა და კონტროლის ღონისძიებების გატარებასთან დაკავშირებული ზომების მიღებას;

ე) კონტროლის ობიექტი – სახანძრო უსაფრთხოების სავალდებულო მოთ​ხოვ​ნე​ბის შესასრულებლად ზედამხედველობის ობიექტის უფლებამოსილი პირის მიერ გაწე​ული საქმი​ანობა, მათ შორის საქმიანობა გაწეული ქონებრივ კომპლექსზე (ან მის ნაწილზე) ტერიტო​რი​ის, შენობა-ნაგებობის, სატრანსპორტო საშუალებების, ტექ​ნოლოგიური დანადგა​რების, მოწყობილობების, აგრეგატების, ნაკეთობებისა და სხვა ქონების ჩათვლით, სახანძრო უსაფრთხოების მოთხოვნების უზრუნველსაყოფად;

ვ) სახელმწიფო ხანძარსაწინააღმდეგო ზედამხედველობის ორგანოების მიწე​რილობა (შემდგომში – მიწერილობა) – ამ ბრძანებით დამტკიცებული, შესასრულებლად სავალ​დებულო დოკუმენტი, რომელიც შეიცავს სახანძრო უსაფრთხოების მოთხოვნათა დარღვევების აღმოსაფხვრელ, აგრეთვე ზედამხედველობის ობიექტებში შენობა-ნაგე​ბობების, სათავსების ექსპლუატაციის, ცალკეული სახის სამუშაოების მთლიანად ან ნაწილობრივ შეჩერების კანონიერ მოთხოვნებს და ეგზავნება ზედამხედველობის ობიექტს სახელმწიფო ხანძარ​საწი​ნააღმდეგო ზედამხედველობის ორგანოს სახელით; 

ზ) ადმინისტრაციულ სამართალდარღვევებზე საქმეების წარმოება – სახელ​მ​წი​ფო ინსპექტორების უფლებამოსილება, სახანძრო უსაფრთხოების მოთხოვ​ნათა დარ​ღვე​​ვე​ბისათვის დააკისრონ ადმინისტრაციული სახდელი კანონმდებლო​ბით დადგე​ნილი წესით;

თ) ნორმატიულ-ტექნიკური მუშაობა – სახელმწიფო ხანძარსაწინააღმდეგო ზედამ​ხედ​ვე​ლობის ორგანოების საქმიანობის ერთ-ერთი ძირითადი მიმართულება, რომელიც მოი​ცავს მშე​ნებ​ლობის საპროექტო დოკუმენტაციის განხილვისა და შეთანხმების, მშენებ​ლობის, რეკონს​ტრუქციის და ტექნიკური გადაიარაღების დროს, მშენებლობა​დამ​თავრებული (რეკონს​ტრუ​​ირებული) ობიექტების მიმღები კომისიის მუშაობაში მონაწილეობის მიღებას, აგრეთვე სახანძრო უსაფრთხოების სფეროში ნორმატიული დოკუმენტების შემუშავების დროს სახანძრო უსაფრთხოების მოთხოვნების დაცვაზე კონტროლს;

ი) ორგანიზაცია – წარმოება, დაწესებულება, ასევე სხვა შენობა-ნაგებობები ორგანი​ზაციულ-სამართლებრივი და საკუთრების ფორმის მიუხედავად.
თავი II
სახელმწიფო ხანძარსაწინააღმდეგო ზედამხედველობის ორგანოების თანამდებობათა ჩამონათვალი, უფლებები და მოვალეობები ხანძარსაწინააღმდეგო ზედამხედველობის განხორციელების სფეროში

მუხლი 2
საქართველოს შინაგან საქმეთა სამინისტროს საგანგებო სიტუაციების მართვის დეპარტამენტის ხანძარსაწინააღმდეგო სამმართველოს პირადი შემადგენ​ლო​​ბის (შტატე​ბის შესაბამისად) თანამდებობა​თა ჩამონათვალი, რომლებსაც მინიჭე​ბუ​ლი აქვთ სახელმწიფო ხანძარსაწინააღმდეგო ზედამხედველობის შესაბამისი რანგის ინსპექტო​რის უფლებამოსი​ლება:

ა) ხანძარსაწინააღმდეგო სამმართველოს უფროსი – ამავდროულად არის სა​ქართველოს ხანძარსაწინააღმდეგო ზედამხე​დვე​ლო​ბის მთა​ვა​რი სახელმწიფო ინსპექ​ტორი, ხოლო მისი მოადგილეები – ამავდროულად არიან საქარ​თვე​ლოს ხანძარ​​სა​წინააღმდეგო ზედამხე​დვე​ლო​ბის მთა​ვარი სახელმწიფო ინსპექ​ტორის მოადგილეები;

ბ) ხანძარსაწინააღმდეგო სამმართველოს განყო​ფი​ლების უფროსები, განყოფი​ლე​​ბის უფროსის მოადგილეები, ქვეგანყოფილების უფრო​სები, განსაკუთრე​ბით მნიშ​ვ​ნე​ლოვან საქმეთა უფროსი ინსპექტორები, უფროსი ინსპექტო​რები, ინსპექ​ტო​რები – ამავდროულად არიან საქართველოს ხანძარსაწინა​აღმდეგო ზედამხედვე​ლობის სახელმწიფო ინსპექტორები;

გ) საქართველოს შსს აჭარის ავტონომიური რესპუბლიკის საგანგებო სიტუა​ცი​ე​ბის მართვის სამსახურის ხანძარსაწინააღმდეგო განყოფილების უფროსი – ამავდრო​უ​​ლად არის აჭარის ავტონომიური რესპუბლიკის სახელმწიფო ხანძრსაწინა​აღმდეგო ზედამხედველობის მთავარი სახელმწიფო ინსპექტორი, ხოლო განყო​ფი​ლების უფროსი ინსპექტორები და ინსპექტორები ამავდროულად არიან აჭარის ავტონომიური რესპუბ​ლიკის სახელმწიფო ხანძარსაწი​ნააღმდეგო ზედამხე​დველო​ბის სახელმწიფო ინსპექტორები.


მუხლი 3
ადგილობრივი თვითმმართველობის ორგანოების სახან​ძრო დაცვის პირადი შემადგენლობის თანამდებობათა ჩამონათვალი, რომლებ​საც მინი​​ჭე​ბული აქვთ სახელმწიფო ხანძარსაწინააღმდეგო ზედამხედველობის შე​სა​ბამისი რან​გის ინსპექტორის უფლებამოსი​ლება: 

ა) ქ. თბილისის მერიის სახანძრო დაცვის საქალაქო სამსახურის უფროსი – ამავდროულად არის ქ. თბილისის ხანძარსაწინააღმდეგო ზედამხედველობის მთავარი სახელ​მწიფო ინსპექტორი, ხოლო მისი მოადგილეები – ამავდროულად არიან ქ. თბი​ლისის ხანძარსაწინა​აღმდეგო ზედამხედველობის მთავარი სახელ​მწიფო ინსპექტორის მოადგილეები;

ბ) ქ. თბილისის მერიის სახანძრო დაცვის საქალაქო სამსახურის სტრუქტურუ​ლი დანაყოფების განყოფილების უფროსები, უფროსი ინსპექტორები, ინსპექტორები (რომლებიც ორგანიზაციას უწევენ და ახორციელებენ ხანძრების პროფილაქტიკას, ჩაქრობას და საავარიო-სამაშველო სამუშაოებს) – ამავდროულად არიან ქ. თბი​ლი​სის ხანძარსაწინააღმდეგო ზედამხედველობის სახელმწიფო ინსპექტორები;

გ) ქალაქებისა და რაიონების ადგილობრივი თვითმმართველობის ორგანოების სახანძრო დაცვის სამსახურის, რაზმების უფრო​სე​ბი – ამავ​დრო​​​უ​ლად არიან ქალაქის, რაიონის (მომსახურე​ბის ტერიტორიის ფარგლებში) სა​ხელ​​​​მწიფო ხანძარსაწინააღმდეგო ზედამხედველობის მთა​ვარი სახელმწიფო ინსპექ​ტორები, მათი მოადგილეები შესაბამისად – ქალაქის, რა​იო​ნის, სახელმწიფო ხანძარ​სა​​წინააღმდეგო ზედამხედველობის მთავარი სახელმწიფო ინსპექტორების მოადგი​ლეები;

დ) ქალაქებისა და რაიონების ადგილობრივი თვითმმართველობის ორგანოების სახან​ძრო დაცვის სამსახურის, რაზმების უფროსი ინს​პექ​ტო​რე​ბი, ინსპექტორები, მორიგე ცვლის უფრო​სები – ამავდროულად არიან ქალა​ქის, რაიო​ნის (მომსახურების ტერიტორიის ფარგ​ლებ​ში) სახელმწიფო ხანძარსა​წინა​აღმდეგო ზედამხედველობის სახელმწიფო ინსპექტორები.


მუხლი 4
1. ქალაქის (რაიონის) ადგილობრივი თვითმმართველობის ორგა​ნოების სახელმწიფო ხანძარსაწინააღმდეგო ზედამხედველობის სახელმწიფო ინსპექტორი უფლებამოსილია: 

ა) სახანძრო უსაფრთხოების მოთხოვნების დაცვაზე კონტროლისა და დარღვე​ვების აღმოფხვრის მიზნით, განახორციე​ლოს ზედამხედველობის ობიექტების ტერი​ტორიების, შენობების, ნაგებობების, სათავსების გამოკვლევა და შემოწმება;

ბ) გასცეს ზედამხედველობის ობიექტების ხელმძღვანელებზე სახანძრო უსა​ფრთ​ხო​ების მოთხოვნების დარღვევების აღმოსაფხვრელი, შესასრულებლად სავალ​დებუ​ლო მიწერილობები;

გ) მოტივირებული მიწერილობების შესაბამისად შეაჩეროს ზედამხედველობის ობი​ექტების უბნების, აგრეგატების მუშაობა, სათავსების ექსპლუატაცია, ცალკეული სა​​​ხის სამუშაოები სახანძრო უსაფრთხოების დარღვევების გამოვლენისას, რაც ქმნის ხან​​ძ​რის გაჩენის საშიშროებას და/ან ემუქრება ადამიანთა უსაფრთხოებას, თუ ამას არ მოჰყვება შენობა-ნაგებობის ან მთლიანად წარმოების ფუნქციონი​რების შეწყვე​ტა;

დ) განიხილოს საქმეები ადმინისტრაციულ სამართალდარღვევებზე და დაა​კის​როს ადმინის​ტრაციული სახდელი სახელმწიფო ხანძარსაწინააღმდეგო ზედამხედ​ვე​ლო​​​ბის სახელით;

ე) სახანძრო უსაფრთხოების სფეროში მოქმედი კანონმდებლობის შესაბამისად, თავისი კომპეტენციის ფარგლებში, ისარგებლოს სხვა უფლებებით.

2. ქალაქის (რაიონის) ადგილობრივი თვითმმართველობის ორგანოების სახელმწიფო ხანძარსაწინააღმდეგო ზედამხედველობის მთავარი სახელ​მწიფო ინსპექტო​რის მოადგი​ლე სახელმწიფო ხანძარსაწინააღმდეგო ზედამ​ხედვე​ლობის განხორციელე​ბის დროს სარგებლობს ამ მუხლის პირველ პუნქტში მოყვანილი უფლებებით, აგრეთვე უფლებამოსი​ლია:

ა) მოითხოვოს და მიიღოს ზედამხედველობის ობიექტების უფლებამოსილი პირებიდან მონაცემები და დოკუმენტები ობიექტის სახანძრო უსაფრთხოების მდგო​მა​რეობის შესახებ, აგრეთვე შესაბამისი ინფორმაცია, საჭირო განმარტებები და ცნო​ბე​ბი იმ საქმეებთან დაკავშირებით, რომლებიც შეეხება ორგანიზაციებში მომხდარ ხანძრებს;

ბ) მოტივირებული მიწერილობის შესაბამისად მთლიანად ან ნაწილობრივ შეაჩე​როს ზედამხედველობის ობიექტის უბნების, აგრეგატების მუშაობა, შენობების, ნაგებობების, სათავ​სების ექსპლუატაცია, ცალკეული სახეობის სამუშაოების ჩატარება სახანძრო უსაფრთხოების მოთხოვნების დარღვევების გამოვლენისას, რაც ქმნის ხანძრის გაჩენის საშიშროებას და/ან ემუქრება ადამიანთა უსაფრთხოებას, აგრეთვე ამ მოთხოვნების შეუსრუ​ლებლო​ბისას ზედამ​ხედვე​ლობის ობიექტების, შენობების, ნაგებობების და სხვა ობიექტების დაპრო​ექტების, მშე​ნებ​ლობის, კაპიტალური რემონ​ტის, რეკონსტრუქციის, გაფართოების, ტექნი​კური გადაია​რაღების დროს;

გ) მონაწილეობა მიიღოს მშენებლობა (რეკონსტრუქცია) დასრულებული ობი​ექტების მიმღები კომისიების მუშაობაში, სახანძრო უსაფრთხოების ნორმატიული აქტებით დადგენილი წესით;

დ) გააუქმოს (შეცვალოს) ხანძარსაწინააღმდეგო ზედამხედველობის ქვემდგომი სახელ​მწიფო ინსპექტორის მიერ მიღებული არაკანონიერი და/ან დაუსაბუთებელი გადაწყვე​ტილებები.

3. ქალაქის (რაიონის) ადგილობრივი თვითმმართველობის ორგანოების სახელმწიფო ხანძარსაწინააღმდეგო ზედამხედველობის მთავარი სახელ​მწი​ფო ინსპექტორი სახელმწიფო ხანძარსაწინააღმდეგო ზედამხედველობის განხორ​ცი​ე​ლე​ბის დროს სარგებლობს ამ მუხლის პირველ და მე-2 პუნქტებში მოყვანილი უფლე​ბებით, აგრეთვე უფლებამოსილია შესა​ბამის ტერი​ტორიაზე განსაკუთრებული ხანძარსაწინააღმდეგო რეჟიმის შემოღებაზე ადგი​ლობ​რივი თვით​მმართვე​ლობის ორგანოებში წინადადებების შეტანაზე.

4. საქართველოს შინაგან საქმეთა სამინისტროს აჭარის ავტონომიური რესპუბ​ლი​კის საგანგებო სიტუაციების მართვის სამსახურის სახელმწიფო ხანძარსა​წინა​აღ​მდეგო ზედამხედველობის სახელმწიფო ინსპექტორები სარგებლობენ (თანამდებობრი​ვი მოვალეობების გათვალისწინებით) ამ მუხლის პირველი და მე-3 პუნქტებში მოყვანილი უფლებებით.

5. საქართველოს შინაგან საქმეთა სამინისტროს აჭარის ავტონომიური რესპუბ​ლიკის საგანგებო სიტუაციების მართვის სამსახურის სახელმწიფო ხანძარსაწინა​აღმ​დეგო ზედა​მხედველობის მთავარი სახელმწიფო ინსპექტორი სარგებლობს ამ მუხლის პირველ–მე-4 პუნქტებში მოყვანილი უფლებებით (ავტონომიური რესპუბლიკის ტერი​ტო​​რიის ფარგლებში), აგრეთვე უფლებამოსილია:

ა) საქართველოს შსს საგანგებო სიტუაციების მართვის დეპარტამენტის ხანძარ​საწინააღმდეგო სამმართველოსთან შეთანხმებით შეიტანოს დასამტკიცებლად აჭარის ავტო​ნომიური რესპუბლიკის სახელმწიფო ხელისუფლების ორგანოებში სახანძრო უსაფრთ​ხოების ნორმა​ტიული აქტების პრო​ექტები, აგრეთვე წინადადებები აჭარის ავტონომიური რესპუბ​ლიკის ტერიტორიაზე განსაკუთრებული ხანძარსაწინააღმდეგო რეჟიმის დადგენასა და სახან​ძრო უსაფრთხოების დამატებითი მოთხოვნების მიღების თაობაზე;

ბ) თავისი კომპეტენციის ფარგლებში გამოიყენოს სახანძრო უსაფრთხოების სფეროში საქართველოს და ავტონომიური რესპუბლიკის კანონმდებლობით დადგენი​ლი სხვა უფლებამოსილება.

6. საქართველოს სახელმწიფო ხანძარსაწინააღმდეგო ზედამხედველობის სა​ხელ​​მწიფო ინსპექტორები სარგებლობენ (თანამდებობრივი მოვალეობის გათვალის​წი​​ნებით) ამ მუხლის პირველ – მე-5 პუნქტებში მოყვანილი უფლებებით.

7. საქართველოს სახელმწიფო ხანძარსაწინააღმდეგო ზედამხედველობის მთა​ვარი სახელმწიფო ინსპექტორი და მთავარი სახელმწიფო ინსპექტორის მოადგი​ლე სრულად სარგებლობენ სახანძრო უსაფრ​თხოების სფეროში საქართველოს კანონმდე​ბლობით დადგენილი უფლებებით.

8. სახელმწიფო ხანძარსწინააღმდეგო ზედამხედველობის სახელმწიფო ინსპექ​ტორე​ბი მოვალენი არიან:

ა) დროულად და სრულყოფილად შეასრულონ საქართველოს კანონმდებ​ლობით მინი​ჭებული უფლებამოსილებები ხანძრების თავიდან ასაცილებლად, სახანძრო უსაფ​რ​​თხო​ების აუცილებელი მოთხოვნების დარღვევის გამოსავლენად და აღსაკვეთად;

ბ) დაიცვან იურიდიული და ფიზიკური პირების უფლებები და კანონიერი ინტერესები სახანძრო უსაფრთხოების სფეროში;

გ) საქართველოს სახელმწიფო ხანძარსაწინააღმდეგო ზედამხედველობის ორ​გა​ნიზა​ციისა და განხორციელების კანონმდებლობით დადგენილი წესის შესაბამი​სად ჩაატარონ კონტროლის ღონისძიებები;

დ) კონტროლის ღონისძიებების განხორციელების მიზნით გამოიკვლიონ ზედამ​ხედველობის ობიექტები (ტერიტორიები და სათავსები), მხოლოდ სამსა​ხუ​რებ​რივი მოვალეობების შესრულების დროს, სახელმწიფო ხანძარსაწინააღ​მდეგო ზედამ​ხედ​ვე​ლო​ბის ორგანოების ხელმძღვანელობის მიერ კონტროლის ღონის​ძი​ე​ბე​ბის ჩატარე​ბის თაობაზე განკარგულების (ბრძანების) გაცე​მისა და სამსახურებრივი პირადობის დამადას​ტუ​რებელი მოწმობის წარმოდგენის შემდეგ;

ე) არ შეუშალონ ხელი ზედამხედველობის ობიექტების უფლებამოსილ პირებს დაესწრონ კონტროლის ღონისძიებების განხორციელებას, მისცენ განმარტება იმ საკითხებთან დაკავშირებით, რომლებიც შეეხება შემოწმების ობიექტს;

ვ) კონტროლის ღონისძიებების შედეგები გააცნონ ზედამხედველობის ობი​ექტების უფლებამოსილ პირებს;

ზ) დააკისრონ ადმინისტრაციული სახდელი ჩადენილი ადმინისტრაციული სამარ​თალდარღვევის ხასიათის, პასუხისმგებლობის, მისი ქონებრივი და ფინანსური მდგო​მარეობის, სხვა გარემოებების (შემამსუბუქებელი და დამამძიმებელი) გათვალის​წი​ნებით;

თ) იცოდნენ და შეასრულონ სახელმწიფო ხანძარსა​წინააღმდეგო ზედამხედვე​ლობის ორგანიზაციისა და განხორციელების მარეგლამენტი​რებელი ნორმატიული აქტების და სახანძრო უსაფრთხოების სხვა ნორმატიული აქტების მოთხოვნები;

ი) იცოდნენ მომსახურების ტერიტორიაზე ზედამხედველობის ობიექტების ხანძარ​საწი​ნააღმდეგო მდგომა​რეობა და ხანძარსაშიშროება, აკონტროლონ უფლემო​სილი პირების მიერ სახანძრო უსაფრთხოების მოთხოვნების შესრულება;

კ) ზედამხედველობის ობიექტებზე დადგენილი წესით აწარმოონ უფლება​მოსილი პირების მიერ სახანძრო უსაფრთხოების უზრუნველყოფის საქმიანო​ბის ამსახველი დოკუმენტები და მასალები;

ლ) გამოიყენონ მათთვის მინიჭებული უფლებები სახანძრო უსაფრთხოების მოთხოვნების დარღვევების აღკვეთისა და ხანძრების თავიდან აცილების მიზნით;

მ) მონაწილეობა მიიღონ ხანძარსაწინააღმდეგო პროპაგანდის განხორციელე​ბა​ში;

ნ) თანამდებობრივი მოვალეობების შესაბამისად აწარმოონ ჩატარებული სამუ​შაოე​ბის აღრიცხვა და ანალიზი საქმიანობის მიმართულებების მიხედვით;

ო) თავისი კომპეტენციის ფარგლებში ითანამშრომლონ ზედამხედველობის სხვა ორ​გა​ნოებთან, საუწყებო, ნებაყოფლობითი და კერძო სახანძრო დაცვის სამსახურებ​თან;

პ) გააანალიზონ ზედამხედველობის ობიექტებზე სახანძრო უსაფრთხოების მდგო​მარე​ობა, შეიმუშაონ და გაატარონ კონკრეტული ღონისძიებები მისი შემდგომი ამაღლებისათვის;

ჟ) შეასრულონ საქართველოს კანონმდებლობით და სახანძრო უსაფრთხოების ნორმატიული აქტებით დადგენილი სხვა მოვალეობანი. 

თავი III 

სახელმწიფო სახანძრო ზედამხედველობის ორგანიზაციისა და განხორციელების ძირითადი მიმართულებები და უფლებამოსილება

მუხლი 5
ხანძარსაწინააღმდეგო სამმართველო თავისი კომპეტენ​ციის ფარგლებში:

ა) ორგანიზებას უწევს და აკონტროლებს ადგილობრივი თვითმმართველობის ორგანოების სახანძრო დაცვის დანაყოფებში სახელმწიფო სახან​ძრო ზედამ​ხედ​ვე​ლო​ბის განხორციელებას;

ბ) ორგანიზებას უწევს და ახორციელებს ზედამხედველობის ობიექტების შემო​წმე​ბას, მათ შორის აღმასრულებე​ლი ხელისუფლების და ადგი​ლობრი​ვი თვითმმართ​ვე​ლობის ორგანოების მიერ სახანძრო უსაფრთხოების მოთხოვ​ნების შესრულებას;

გ) დამოუკიდებლად ან დაინტერესებულ ორგანიზაციებთან ერთად შეიმუშა​ვებს, ასევე განიხილავს აღმასრულებელი ხელისუფლების, ადგილობრივი თვითმმარ​თვე​​ლო​ბი​ს ორგა​ნო​ების და სახელმწიფო ხანძარსაწი​ნა​აღმდეგო ზედამ​ხედველობის უფლებამოსილი ორგანოების მიერ მომზადე​ბული ნორმატიული აქტების პროექტებს სახანძრო უსაფრთხოების სფეროში;

დ) სახანძრო უსაფრთხოების მოთხოვნებიდან დასაბუთებული გადახვევებისას ან აღნიშნული მოთხოვნების არარსებობისას განიხილავს და შეითანხმებს მშენებლო​ბის და ტექნი​კური გადაიარაღების საპროექტო დოკუმენტაციას. ცალკეულ შემთხვე​ვებ​ში, სახელ​მწიფო ხანძარსაწინააღმდეგო ზედამხედველობის შესაბამის ორგანოს წერილო​ბით ანიჭებს ამ დოკუმენტაციის შეთანხმების უფლებას;

ე) მონაწილეობს მშენებლობადამთავრებული (რეკონსტრუ​ირებული) ობიექტე​ბის მიმღები კომისიების მუშაობაში;

ვ) სახანძრო უსაფრთხოების მოთხოვნების შესაბამისობის ფარგლებში ატარებს მშენებლობისა და ტექნიკური გადაიარაღების საპროექტო დოკუმენტაციის განხილვას;

ზ) სახანძრო უსაფრთხოების მოთხოვნათა ნაწილში შეითანხმებს სახელმწიფო ხელისუფლების ორგანოების გადაწყვეტილებათა თანახმად ინვესტიციებით გათვა​ლის​წინებულ ისეთ პროექტებს, რომლებიც თავისი არსით ხასიათდება მომეტებული სახანძრო საშიშროებით;

თ) აუქმებს (შეცვლის) ქვემდგომი სახელმწიფო ინსპექტორის მიერ გამოცემული სახანძრო უსაფრთხოების მოთხოვნათა დარღვევის აღმოფხვრის მიწერილობაში, ადმი​ნის​ტრა​ციული სახდელის დაკისრების დადგენილებაში, შენობა-ნაგებობების და სათავსების ექსპლუა​ტაციის, ცალკეული სახის სამუშაოების ჩატარების მთლიანად ან ნაწილობრივ შეჩერების შესახებ მიწერილობებში მითითებულ და სხვა არაკანონიერ, დაუსაბუთებელ გადაწყვეტი​ლებებს;

ი) აწვდის ინფორმაციას სახელმწიფო ხელისუფლების და ადგილობრივი თვითმ​მარ​თველობის ორგა​ნოებს დასახლე​ბული პუნქტების და ზედამხედველობის ობიექტების სახანძრო უსაფ​რთხო​ების მდგო​მა​​რე​ობის შესახებ;

კ) დადგენილი წესით განიხილავს ნორმატიული დოკუმენტებით და დაპრო​ექტე​ბის ნორმებით დადგენილ სახანძრო უსაფრთხოების მოთხოვნებიდან გადახვე​ვების მაკომპენსირებელ ხანძარსაწინააღმდეგო ღონისძიებებს;

ლ) ატარებს სახანძრო უსაფრთხოების შესახებ ნორმატიული დოკუმენტების მოთხოვნათა გამოყენების მონიტორინგს;

მ) ახორციელებს სახელმწიფო სახანძრო ზედამხედველობის საქმიანობის შეჯამებას, შეჯერებას და ანალიზს;

ნ) კოორდინირებას უწევს სახანძრო უსაფრთხოების სფეროში ტერიტორიული ნორმატიული დოკუმენტების შექმნას; 

ო) შეისწავლის და ავრცელებს სახელმწიფო სახანძრო ზედამხედვე​ლო​ბის განხორციელების დადებით გამოცდილებას, ახალ ეფექტურ ფორმებსა და მეთოდებს;

პ) განაზოგადებს საზედამხედველო საქმიანობის პრაქტიკას და ამზადებს წინადადებებს სახელმწიფო სახანძრო ზედამხედველობის განხორციელებისა და ორგა​ნი​ზების სფეროში მაკორექტირებელი ღონისძიებათა ჩასატარებლად;

ჟ) ახორციელებს საქართველოს კანონმდებლობით დადგენილ სახელმწიფო ხანძარსაწინააღმდეგო ზედამხედველობის სხვა ფუნქციებს.


მუხლი 6
ქ. თბილისის მერიის სახანძრო დაცვის საქალაქო სამსახური კომპეტენცი​ის ფარგლებში:

ა) ახორციელებს სახელმწიფო სახანძრო ზედამხედველობას უშუალოდ ან სა​ხელ​მ​წიფო ხანძარსაწინააღმდეგო ზედამხედველობის შესაბამისი ორგანოების სა​ხელ​მწიფო ინსპექტორების მეშვეობით; 

ბ) მომსახურების ტერიტორიაზე ორგანიზებას უწევს და აკონტროლებს სა​ხელმწიფო ხანძარსაწინააღმდეგო ზედამხედველობის ორგანოების მუშაობას;

გ) ადგენს საზედამხედველო ობიექტების აღრიცხვის წესს;

დ) ახორციელებს სახელმწიფო ხანძარსაწინააღმდეგო ზედამხედველო​ბის ქვე​მდგომი ორგანოების მონაცემების აღრიცხვას და საქმიანობის ანალიზს, განა​ზოგა​დებს დანაყოფებისაგან მიღებულ, ამ ინსტრუქციით გათვალისწინებულ აღრიც​ხვის და ანალიზის შესახებ ინფორმაციას;

ე) განსაზღვრავს კონტროლის ღონისძიებების ჩატარების პერიოდულობას ზედამ​ხედველობის ობიექტებზე, თუ ეს არ არის დადგენილი ამ ინსტრუქციით;

ვ) ორგანიზებას უწევს და ახორციელებს ადგილობრივი თვითმმართველო​ბის ორგანოების მიერ სახანძრო უსაფრთხოების უზრუნველყოფაზე მიმართული საქმიანობის კომპლექსურ შემოწმებებს;

ზ) დადგენილი წესით აწვდის ინფორმაციას აღმასრულებელ ხელისუფლებას, ადგი​ლობრივი თვითმმართველობის ორგანოებს შესაბამის ტერიტორიაზე საზედამხედველო ობიექტების სახანძრო უსაფრთხოების მდგომარეო​ბის შესახებ; 

თ) ურთიერთმოქმედებს ნებაყოფლობითი სახანძრო დაცვის დანაყოფებთან, აგრეთვე ნებაყოფლობით ხანძარსაწინააღ​მდეგო დაზღვევის სფეროში მომუშავე სადაზღვევო ორგანიზაციებთან;

ი) სახანძრო უსაფრთხოების უზრუნველყოფის მიზნით ურთიერთმოქმედებს ტერიტორიულ საზედამხედველო ორგანოებთან, აგრეთვე სახანძრო უსაფრთხოების სფეროში პროდუქციისა და მომსახურების შესაბამისობის შემფასებელ და აკრედიტი​რებულ ლაბორატორიებთან;

კ) კოორდინაციას უწევს და აკონტროლებს ადმინისტრაციული სამართალ​დარ​ღვევების შესახებ საქმეების წარმოებას; 

ლ) განიხილავს და გასცემს დასკვნებს (შემდგომი შეთანხმებისათვის) ობი​ექტე​ბის მშენებ​ლობის და ტექნიკური გადაიარაღების საპროექტო დოკუმენ​ტაციაზე სახან​ძრო უსაფრთხოების მოთხოვ​ნებიდან დასაბუ​თებუ​ლი გადახვე​ვე​ბის ან აღნიშ​ნული მოთ​ხოვ​ნე​ბის არარსებობის შემთხვევაში;

მ) ადგენს იმ სახელმწიფო ინსპექტორების ნუსხას, რომლებიც წარმოადგენენ სა​ხელმწიფო ხანძარსაწინააღმდეგო ზედამხედველობის ორგანოებს სახანძრო უსაფრ​თხო​​ების, მშენებლო​ბადამთავრებული (რეკონსტრუ​ი​რებული) ობიექტების მიმ​ღებ კომი​სიებში; 

ნ) ორგანიზებას უწევს სახელმწიფო ინსპექტორების მიერ ხანძარსაწინააღ​მდეგო პროპაგანდის ჩატარებას, აგრეთვე მოსახლეობისათვის სახანძრო უსაფრთხო​ების წესების სწავლებას; 

ო) აღმასრულებელი ხელისუფლების, ადგილობრივი თვითმმართველობის ორგა​ნოებში შეაქვს წინადადებები შესაბამის ტერიტორიაზე განსა​კუთრე​ბული ხანძარსაწინააღმდეგო რეჟიმის დამყარების შესახებ და განსაზღვრავს სახანძრო უსაფრთხოების უზრუნველყოფის შესაბამის ღონისძიებებს;

პ) აკონტროლებს სახელმწიფო ხანძარსაწინააღმდეგო ზედამხედველობის ორგა​ნოების თანამდებობის პირების მიერ კანონიერების დაცვას;

ჟ) ორგანიზებას უწევს სახელმწიფო ხანძარსაწინააღმდეგო ზედამხედველო​ბის ორგანოების სახელმწიფო ინსპექტორების ატესტაციის ჩატარებას დადგენილ საკვა​ლი​ფი​​კაციო მოთხოვნებთან შესაბამისობაზე;

რ) იხილავს წერილებსა და მიმართვებს სახელმწიფო სახანძრო ზედამხედვე​ლო​ბის განხორციელების საკითხებზე;

ს) ურთიერთმოქმედებს მასობრივი ინფორმაციის საშუალებებთან სახელ​მწი​ფო ხანძარ​​საწინააღმდეგო ზედამხედველობის ორგანოების მუშაობის გაშუქების საკი​თ​ხებზე. 


მუხლი 7
ადგილობრივი თვითმმართველობის ორგანოების სახელ​მწიფო ზედამხედველობის ორგანოები:

ა) ორგანიზებას უწევენ სახელმწიფო ინსპექტორების საქმიანობას, ამ საქმია​ნო​​ბის დაგეგმვასა და შედეგების ანალიზს. მომსახურე ტერიტორიაზე აწარმოებენ ზედამ​ხედველობის ობიექტების აღრიცხვას და აკონტროლებენ მათ;

ბ) საქართველოს შსს ტერიტორიული ორგანოების დანაყოფებს აწვდიან აქტს ხანძარზე წინასწარი გამოძიების ჩასატარებლად და იღებენ მათგან ინფორმაციას გამოძიების შედეგებთან დაკავშირებით;

გ) მომსახურე ტერიტორიაზე ახორციელებენ ხანძრების და მათი შედეგების აღრიც​ხვას, აგრეთვე ამ ინსტრუქციით გათვალისწინებულ სხვა სახის აღრიცხვებს; 

დ) შეიმუშავებენ და დადგენილი წესით ამტკიცებენ სახელმწიფო ინსპექ​ტო​რე​ბის თანამდებობრივ მოვალეობებს სპეციალიზაციის გათვალისწინებით, აგრეთვე გან​საზ​ღ​ვრავენ იმ სახელმწიფო ინსპექტორების ნუსხას, რომლებიც წარმო​ადგე​ნენ სახელმწი​ფო ხანძარსაწინააღმდეგო ზედამხედველობის შესაბამის ორგანოებს სახანძ​რო უსაფრთხოე​ბის კომისიებში; 

ე) უზრუნველყოფენ, ამ ინსტრუქციით დადგენილი წესით, სახელმწიფო ინსპექ​ტო​რების მონაწილეობას მშენებლობადამთავრებული (რეკონსტრუირებული) ობიექ​ტე​ბის მიმღები კომისიების მუშაობაში;

ვ) უზრუნველყოფენ ადმინისტრაციული სამართალდარღვევების შესახებ საქმე​ების წარმოებას;

ზ) აღმასრულებელი ხელისუფლების და ადგილობრივი თვითმმართველობის ორგანოებს აწვდიან ინფორმაციას დასახლებული პუნქტების და ზედამხედველობის ობი​ექტე​ბის სახანძრო უსაფრთხოების მდგომარეობის შესახებ, ასევე შეაქვთ წინადადებები შესაბამის ტერიტორიაზე განსაკუთ​რებული ხანძარ​საწინააღმდე​გო რეჟიმის შემოღების შესახებ და განსაზღვრავენ სა​ხან​ძრო უსაფრ​თხოე​ბის უზრუნველ​ყოფის შესაბამის ღონისძიებებს. 


მუხლი 8
1. აკრძალულია სახელმწიფო ხანძარსაწინააღმდეგო ზედამხედველობის გან​ხორ​​ცი​ე​ლება იმ ობიექტებზე, რომლებიც საქართველოს კანონის ,,სახანძრო უსაფ​რ​თხო​ე​ბის შესახებ“ მიხედვით არ წარმოადგენენ სახელმწიფო ხანძარსაწი​ნააღ​მდეგო ზედამხედველობას დაქვემდებარებულ ობიექტებს.
2. საქართველოს შსს ტერიტორიული ორგანოების შესაბამისი ქვედანაყოფები აწვდიან ინფორმაციას ადგილობრივი თვითმმართველობის ორგანოების სახანძრო დაცვის დანაყოფებს ხანძრებისა და სახანძრო უსაფრთხოების მოთხოვნათა დარღვე​ვის თაობაზე ჩატარებული გამოძიების შედეგების შესახებ.

თავი IV 

სახანძრო უსაფრთხოების მოთხოვნების შესრულებაზე ზედამხედველობის ორგანიზება

მუხლი 9
სახანძრო უსაფრთხოების მოთხოვნე​ბის შესრუ​ლე​ბაზე ზედამხედველობა ხორცი​​ელ​დება: 

ა) გეგმური შემოწმებებით, რომლებიც ტარდება სახანძრო უსაფრთხოების სავალდებულო მოთხოვნების შესრულებაზე კონტროლის მიზნით;

ბ) არაგეგმური შემოწმებებით, რომლებიც ტარდება გეგმური შემოწმების ჩატარების შედეგად გამოვლენილი სახანძრო უსაფრთხოების მოთხოვნათა დარღვე​ვების აღმოფხვრის მიწერილობის შესრულების კონტროლის მიზნით.


მუხლი 10
სახელმწიფო ხანძარსაწინააღმდეგო ზედამხედვე​ლო​ბის ორგანოები არაგეგმურ შემოწმებებს ატარებენ ასევე შემდეგ შემთხვევებშიც: 

ა) ავარიული სიტუაციების შექმნის, ტექნოლოგიური პროცესების შეცვლისას დარღვევების, აგრეთვე ნაგებობების, მოწყობილობის მწყობრიდან გამოსვლის შე​სახებ ინფორმაციის მიღებისას, რაც უშუალოდ უქმნის საფრთხეს ადამიანთა სიცოც​ხლეს, აყენებს ზიანს მის ჯანმრთელობას, გარემოს, აგრეთვე იურიდიული და ფიზი​კური პირების ქონებას; 

ბ) მოქალაქეთა სიცოცხლისათვის და ჯანმრთელობისათვის საფრთხის შექმნის ან მათი ქონების დაზიანების შემთხვევაში;

გ) იურიდიული და ფიზიკური პირებისაგან მათი უფლებებისა და კანონიერი ინტერესების დარღვევების შესახებ საჩივრების შემოსვლის შემთხვევაში, რომელიც გამოწვეულია სხვა მოქალაქეების, იურიდიული და ფიზიკური პირების მიერ სახანძრო უსაფრთხოების მოთხოვნების შეუსრულებლობით, აგრეთვე დოკუმენტებით დამტკიცე​ბული ან მტკიცებულებების მქონე ასეთი დარღვევების დამადასტურებელი ინფორმა​ციის არსებობით (ანონიმური საჩივრები არ წარმოადგენენ არაგეგმური შემოწმების ჩატარების საფუძველს);

დ) ამ მუხლის ბ) და გ) ქვეპუნქტებში აღნიშნული არაგეგმური შემოწმებები შეი​ძლება განხორციელდეს სახელმწიფო ხანძარსაწინააღმდეგო ზედამხედველობის ორ​​​გა​​​ნოს მოტივირებული გადაწყვეტილებით, მათ შორის იმ ზედამხედველობის ობიექ​​​​ტე​ბის შემოწმებაც, რომლებიც არიან ერთნაირი დანიშნულების და ფუნქციის მატარებელი.


მუხლი 11
შემოწმებები ტარდება სახელმწიფო ხანძარსაწინააღმდეგო ზედა​მხედვე​ლობის ორგანოს ხელმძღვა​ნელის განკარგულების (ბრძანების) საფუძველზე. სახელმწიფო ინსპექტორი მოვა​ლეა აღნიშნული განკარგუ​ლება (ბრძანება) ან მისი ასლი, დამოწ​მებუ​ლი სახელმწიფო ხანძარ​​საწი​ნა​აღმდეგო ზედამხედველობის შესაბამისი ორგანოს ბეჭდით, სამსახურებრივ პირადობის მოწმობასთან ერთად წარუდგი​ნოს ზედამხედვე​ლობის ობიექტს. შემოწმება შეიძლე​ბა ჩაატარონ მხოლოდ განკარგულე​ბით (ბრძა​ნებით) ნებადართულმა სახელმწიფო ინსპექტორებმა.


მუხლი 12
კონტროლის ღონისძიებების ხანგრძლივობა არ უნდა აღემატებოდეს ერთ თვეს. სახელმწიფო ინსპექტორის მოტივირე​ბული წინადადების საფუძველზე, სამუშაოების დიდი მოცულობის შემთხვევებში, კონტროლის ღონისძიებე​ბის ჩატარების ვადა შეიძ​ლე​​ბა გაგრძელებული იყოს ერთი თვით სახელმწიფო ხანძარსაწინააღმდეგო ზედამხედვე​ლობის ორგანოს ხელმძღვანელის მიერ.


მუხლი 13
ზედამხედველობის ობიექტების ნუსხების შესაბამისად, სახელმწი​ფო ხანძარსა​წი​​ნა​აღმდეგო ზედამხედველობის ორგანოებში ადგენენ სარეჟიმო და განსაკუთრე​ბუ​ლი მნიშვნელობის ობიექტების ნუსხებს, აგრეთვე იმ ორგანიზაციების ნუსხებს, რომ​ლებ​შიც შექმნილია სახანძრო დაცვის სამსახურები (აღნიშნული ობი​ექტების ნუს​ხებს ამტკიცებს საქართველოს ხანძარსაწინააღმდეგო ზედამხედველობის მთავარი სახელმ​წიფო ინსპექტორი). ამ ობიექტების გეგმური შემოწმებები ტარდება ორ წელიწადში ერთხელ. 


მუხლი 14
გეგმური შემოწმებების პერიოდულობა ზედამხე​დვე​ლობის იმ ობიექტებზე, რომ​ლებიც არ არის შეყვანილი ზემოაღნიშნულ ნუსხებში, განისაზღვრება სახელ​მწი​ფო ხანძარსაწი​ნააღმდეგო ზედამხედველობის შესაბამისი ორგანოების მიერ ობიექ​ტე​ბის სახანძრო საშიშ​როების და ხანძრების ანალიზის შედეგების გათვალისწინებით, მაგარამ არა უმეტეს წელიწადში ერთხელ. 


მუხლი 15
მშენებარე შენობა-ნაგებობების კონტროლის ღონისძიებათა პერიოდულობა გა​ნი​​საზღვრება სახელმწიფო ხანძარსაწინააღმდეგო ზედამხედველობის ორგანოების მი​ერ ობიექტების სირთულის, მათი მშენებლობის ვადებისა და ტემპების მიხედვით და სამშე​ნებლო სამუშაოების შესრულების კალენდა​რუ​ლი გეგმის გათვალის​წინე​ბით. ეს ღო​ნის​ძიებები უნდა ჩატარდეს მშენებარე ობიექ​ტე​ბის ექსპლუატაციაში მიმღები კომი​სი​​​​ების მუშაობაში მონაწილეობის პროცესშიც, მაგრამ არა უმეტეს წელიწადში ერთხელ.


მუხლი 16
აღმასრულებელი ხელისუფლების და ადგილობრივი თვითმმართველობის ორგანოების შემოწმება ხორციელდება სამ წელი​წადში ერთხელ.


მუხლი 17
კონტროლის ღონისძიებების განხორციელებისას განსაკუთრებული ყურადღება უნდა მიექცეს ადამიანთა მასობრივი თავშეყრის ობიექტებს.


მუხლი 18
კონტროლის ღონისძიებები ტარდება სახელმწიფო ინსპექტორების მიერ სამსა​ხუ​რე​ბრივი მოვალეობების შესრულების დროს, ზედამხედველობის ობიექტების ხელ​მძღვა​ნელე​ბის ან მათი წარმომადგენლების მონაწილეობით.


მუხლი 19
აღმასრულებელი ხელისუფლების და ადგილობრივი თვითმმართველობის ორგანოების შემოწმებას, კანონმდებლობით დადგენილი წესით ახორციელებს კომისია, რომელსაც ხელ​მძ​ღვა​ნე​ლობს სახელმწიფო ხანძარსაწი​ნააღმდეგო ზედამხედველობის მმართველობის ორ​​განოს უფლებამოსილი პირი. კომისიის შემადგენლობაში შედიან სახელმწიფო ხან​ძასაწინააღმდეგო ზედამხედველობის მართველობის ორგანოების თანამდებობის პი​რე​ბი, აგრეთვე, საჭიროების შემთხვევაში (შეთანხმებით) საქართველოს აღმასრუ​ლე​ბე​​ლი ხელის​უფ​​ლე​ბის შესაბამისი ორგანოების წარმომადგენ​ლები. კონტროლის ღონის​ძი​ე​ბების მოცულობიდან გამომ​დი​ნარე, შემოწ​მე​ბა შეიძ​ლე​ბა განხორციელდეს სახელ​მწიფო ხანძარ​საწინა​აღმდეგო ზედა​მ​ხე​დვე​ლო​ბის მმართ​ვე​​ლო​ბის ორგანოს უფლე​ბა​მოსილი პირის მიერ, ამ ორგანოს უფროსის დავალებით.

თავი V
მშენებლობის და ტექნიკური გადაიარაღების საპროექტო დოკუმენტაციის განხილვა და შეთანხმება

მუხლი 20
სახელმწიფო ხანძარსაწინააღმდეგო ზედამხედველობის ორგანოები, მინიჭე​ბუ​ლი უფლებამოსილების შესაბამისად, განიხილავენ მშენებლობის და ტექნიკური გა​და​ია​​​რაღების საპროექტო დოკუმენტაციას და გასცემენ დასკვნებს. 


მუხლი 21
მშენებლობის და ტექნიკური გადაიარაღების საპროექტო დოკუმენტაცია, რომე​ლიც შეესა​ბა​მე​ბა სახანძრო უსაფრთხოების ნორმატიული დოკუმენტების მოთ​ხოვ​ნებს, სახელმწიფო ხანძარსაწინააღმდეგო ზედამხედველობის ორგანოებთან შე​თან​ხ​მებას არ საჭიროებს. სახანძრო უსაფრთხოების ნორმატიულ აქტებთან შეუსაბა​მობის შემთ​ხვე​ვაში, მშენებლობის და ტექნი​კური გადაიარაღების საპროექტო დოკუ​მენ​ტაციის გან​​ხილ​ვა და დასკვნების გაცემა წარმოებს მოქმედი კანონმდებლო​ბით განსაზ​ღვრული წესით და ამ ინსტრუქციის მოთხოვნების გათვალისწინებით. 


მუხლი 22
სახანძრო უსაფრთხოების მოთხოვნებთან შესაბამისობის ნაწილში მშენებლო​ბის და ტექნიკური გადაიარაღების საპროექტო დოკუმენტაციის განსახილველად, დასკვნის მო​სამ​​ზადებლად და შესათანხმებლად იმ ობიექტებზე, რომლებზეც არ არსებობს სახან​ძრო უსაფრთხოების მოთხოვნები ან გააჩნიათ სახანძრო უსაფრთხოების მოთ​ხოვ​ნე​ბი​დან დასაბუთებული გადახვევები, სახელმწიფო ხანძარსაწი​ნააღმდეგო ზედა​მხედვე​ლო​ბის მმართველობის ორგანოებში ხელმძღვანელის ბრძანებით იქმნება საექს​პერტო საბ​ჭო, სახელ​მწიფო ხანძარსა​წინააღმდეგო ზედამხედველობის მმართვე​ლო​ბის ორგა​ნოს უფროსის (მოადგი​ლის) ხელმძღვანელობით. საბჭოს შე​მად​​გენ​ლობაში შე​დიან სა​ხელ​​მწიფო ხანძარსაწინა​აღმდეგო ზედამხედველობის მმართველობის ორგა​ნოს თანამ​შრომლები. ორგანიზაციების ხელმძღვანელებთან შეთან​ხმებით საექსპერტო საბ​ჭოში სამუ​შაოდ შეიძლება მოწვეულ იქნენ საინჟინრო-ტექნიკური მუშაკები, აგრე​თ​​ვე სა​მეც​ნიერო-კვლევითი, საპროექტო და სამშენებლო ორგანიზაციების სპეციალის​ტე​ბი.


მუხლი 23
საექსპერტო საბჭო დოკუმენტაციას განიხილავს წერილობითი მიმართვის საფუძველზე. დოკუმენტაციის განხილვისას ანალიზი უკეთდება:

ა) ობიექტის სახანძრო საშიშროებას;

ბ) ხანძრის დროს ადამიანთა უსაფრთხოების უზრუნველსაყოფი ღონისძიებების ეფექტურობასა და პრიორიტეტულობას; 

გ) ადამიანთა გადარჩენის შესაძლებლობას;

დ) სახანძრო დაცვის დანაყოფების ხანძრის კერასთან მისვლის და ხანძრის ჩაქ​რობის საშუალებების მიწოდების შესაძლებლობას, მათი განლაგებისა და ტექნი​კური აღჭურვის გათვალისწინებით;

ე) ხანძრის საშიში ფაქტორების ზემოქმედების შესაძლებლობას მესამე პირზე, ადამიანებისა და ქონებრივი კომპლექსის ჩათვლით.


მუხლი 24
ობიექტის სახანძრო საშიშროებისა და ხანძარსაწინააღ​მდეგო ღონისძიებების ეფექტურობის შეფასებისას შეიძლება გამოყენებულ იქნეს ხანძრის განვითარების, ხანძრის საშიში ფაქტორების გავრცელებისა და ადამიანთა ევაკუაციის საანგარიშო სცე​ნარები და რისკის შეფასების მეთოდები, მათ შორის მესამე პირთათვის. საექ​სპერ​ტო საბჭოს მიერ მიღებული გადაწყვეტილება ფორმდება ოქმით და მტკიცდება სა​ექ​​სპერტო საბჭოს თავმჯდო​მარის მიერ. საექსპერტო საბჭოს კომპეტენციაში არ შე​დის ნორმა​ტი​ული დოკუმენტების არმქონე ტექნიკური გადაწყვეტილებების ან დაპრო​ექ​ტების ნორმებიდან გადახვევების მაკომპენსირებელი ღონისძიებების შემუშავება.


მუხლი 25 

საექსპერტო საბჭოს მიერ მშენებლობის და ტექნიკური გადაიარაღების საპ​რო​ე​ქტო დოკუმენტაციის გან​ხილ​ვა და დასკვნის მომზადება, რომელთაც გააჩნიათ სახანძრო უსაფრთხოების მოთხოვნე​ბი​დან გადახვევები, წარმოებს 20 დღის ვადაში. იმ საპროექტო გადაწყვე​ტების განხილვისა და დასკვნის მომზადების ვადა, რომლებ​საც არ გააჩნიათ სახანძრო უსაფრთხოების მოთხოვნები ან საჭიროებენ ცალკეული ტექნი​კური საკითხე​ბის შემუშავებას ორგანიზაციების და დაწესებულებების სპეცი​ალისტების მონაწილეობით, საექსპერტო საბჭოს გადაწყვეტილებით, შეიძლება გაგრ​ძე​​ლებულ იქნეს 30 დღემდე. 


მუხლი 26
საექსპერტო საბჭოს მიერ დოკუმენტაციის განხილვის შედეგები, სხდომის ოქმი​დან ამონაწერის სახით, გადაეცემა ორგანიზაციის წარმომადგენელს. საექსპერტო საბ​ჭოს მიერ დადებითი გადაწყვეტილების მიღებისას ამონაწერი ოქმიდან საჭირო მასა​ლე​​ბის დართვით სამდღიან ვადაში იგზავნება შესათანხმებლად და გადაწყვე​ტი​ლე​​ბის მისაღებად საქართველოს შინაგან საქმეთა სამინისტროს საგანგებო სიტუაცი​ების მართვის დეპარტამენტის ხანძარსაწი​ნააღმდეგო სამმართველოში. 


მუხლი 27. 

სახელმწიფო ხანძარსაწინააღმდეგო ზედამხედველობის ორგანოს დასკვნა ვრცელ​დება მხოლოდ მათ მიერ განხილულ მშენებლობის და ტექნიკური გადაია​რაღების საპროექტო დოკუმენტაციაზე. დასკვნა მოქმედებს ორგანიზაციის დაპრო​ექ​ტებისა და მშენებლობის მთელ პერიოდზე და ძალაში შედის მხოლოდ დაპროექტების ნორმებიდან გადახვევების შეთანხმების შემდეგ, ამ ინსტრუქციით დადგენილი წესით.

თავი VI 

სახელმწიფო ხანძარსაწინააღმდეგო ზედამხედველობის ორგანოების მონაწილეობა მშენებლობადამთავრებული (რეკონსტრუირებული) ორგანიზაციის ექსპლუატაციაში მიმღებ კომისიაში

მუხლი 28
მშენებლობადამთავრებული (რეკონსტრუირებული) ორგანიზაციის ექსპლუატა​ცი​​ა​ში მიმღები კომისის შემადგენლობაში სახელმწიფო ინსპექტორის დანიშვნის სა​ფუ​ძ​​​ველს წარმოად​გენს ასეთი კომისიის შექმნაზე უფლებამოსილი ორგანიზაციის წერი​​​ლო​ბითი მიმართვა. კომისიის შემადგენლობაში სახელმწიფო ინსპექტორის დანიშვნის შესახებ გადაწყვეტი​ლებას იღებს სახელმწიფო ხანძარსაწინააღმდეგო ზედამ​​ხედვე​ლო​​​ბის ორგანოს ხელმძღვანელი განაცხადის მიღებიდან სამი დღის განმავლობაში, რის შესახებ ეუწყება განმცხადებელ ორგანიზაციას. კომისიის მუშაო​ბა​ში მონაწილე​ობის მისაღებად შეიძლება მოწვეულ იქნენ სახელმწიფო ინსპექტო​რები, რომლებიც ახორ​ცი​ე​ლე​ბდნენ კონტროლის ღონისძიებებს ობიექტის მშენებლო​ბის მსვლელობისას. 


მუხლი 29
კომისიის მუშაობაში მონაწილე სახელმწიფო ინსპექტორის შეცვლა შეიძლება გამონაკლის შემთხვევებში (ავადმყოფობის ან სხვა საპატიო მიზეზით, რის შესახებაც კომისიის შემქმნელ ორგანიზაციას ეგზავნება შეტყობინება), მხოლოდ კომისიის შე​მად​გენ​ლობის დოკუმენტში შესაბამისი ცვლილებების შეტანის შემდეგ.


მუხლი 30
კომისიის მუშაობაში მონაწილე სათანადო უფლებამოსილების მქონე სახელ​​მწიფო ინსპექტორი:

ა) აკონტროლებს შესრულებული ხანძარსაწინააღმდეგო ღონისძიებების შესა​ბა​მი​სობას მშენებლობის და ტექნიკური გადაიარაღების საპროექტო დოკუმენტაციას​თან, აგრეთვე სახანძრო უსაფრთხოების სხვა ნორმატიული აქტების მოთხოვ​ნებ​თან;

ბ) მონაწილეობს ხანძარსაწინააღმდეგო დაცვის სისტემებისა და მოწყობილო​ბების მუშაუნარიანობის გამოცდა-შემოწმებაში; 

გ) ანალიზს უკეთებს მშენებლობის დროს გამოყენებული მასალების, კონს​ტრუქ​​​ციების და ნაკეთობების სახანძრო საშიშროების მაჩვენებლების შესახებ ინფორ​მა​ციას (რომელიც მოყვანილია მათ სერტიფიკატებში, ტექნიკურ პასპორტებსა და სხვა დოკუმენტებში);

დ) აკონტროლებს ფარული სამუშაოების, აგრეთვე ხანძარსაწინააღმდეგო დაც​ვის სისტემებისა და დანადგა​რე​ბის, მოწყობილობების გამოცდა-შემოწმებების აქტების არსებობას;

ე) განსაზღვრავს შესამოწმებელი ღონისძიებების კონკრეტულ ნუსხას მშენე​ბლო​​ბადამთავრებული ორგანიზაციის მზადყოფნის სტადიის (მისი ჩაბარების ეტაპის) მიხედვით. 


მუხლი 31
ორგანიზაციის ექსპლუატაციაში მიღების აქტს ხელს აწერს მხოლოდ კომისიაში მონა​წილე სახელმწიფო ინსპექტორი. ექსპლუატაციაში გასაშვებ ორგანიზაციაში სახან​ძ​რო უსაფ​რ​თ​ხო​ების მოთხოვნა​თა დარღვევების, აგრეთვე ადრე მითითებული ხან​ძარ​​ს​აწი​ნა​​აღმდეგო ღონისძიებების შეუსრულებლობის შესახებ სახელმწიფო ინსპექ​ტორი წერი​​​ლო​​ბით მოახსენებს კომისიის თავმჯდომარეს. ამასთან იგი ხელს არ აწერს მიღების აქტს. 


მუხლი 32
კომისიაში მონაწილე სახელმწიფო ინსპექტორსა და დაინტერესებულ მხარეს შო​​​რის უთანხმოება (კერძოდ სახანძრო უსაფრთხოების ნორმატიული აქტების მო​თ​ხოვ​​​​ნე​ბიდან გადახვევები) განიხილება ამ ინსტრუქციის V თავის 23-ე, 24-ე, 25-ე, 26-ე, 27-ე და 28-ე მუხლში განსაზღვრული წე​სით. 


მუხლი 33
მშენებლობადამთავრებული (რეკონსტრუირებული) ორგანიზაციის ექსპლუატა​ცი​​​აში მიღებისას სახანძრო უსაფრთხოების მოთხოვნათა დარღვევების გამოვლენის შემთხვე​ვაში სახელმწიფო ინსპექტორმა უნდა მიიღოს ზომები მათ აღმოსაფხვრელად, დაკისრებული უფლებამო​სი​ლე​ბის შესაბამისად. დაუშვებელია ორგანიზაციის ექსპლუ​ა​​ტა​ცი​აში მიღება საგა​რანტიო ვალდებულებით (საგარანტიო წერილით). 


მუხლი 34.

კომისიაში მონაწილე სახელმწიფო ინსპექტორი ადგენს ცნობას ჩატარებული სამუშაოების შესახებ და მოახსენებს სახელმწიფო ხანძარსაწინააღ​მდეგო ზედამხედ​ვე​​​ლო​​ბის ორგანოს ხელმძღვანელს. ცნობაში აისახება ორგანიზაციის ზოგადი დახა​სი​ა​​თე​ბა, ხანძარსაწინააღმდეგო დაცვის სისტემების მდგომარეობა, ჩატარებული სამუშა​ო​ე​ბის მოცულობა და მისი შედეგები. ცნობა საჭირო დოკუმენტების დართვით რეგის​ტრირ​​დე​ბა დადგენილი წესით და ინახება ორგანიზაციის საკონტროლო-სამეთვალყურეო საქმეში. 


მუხლი 35
პროფილაქტიკური სამუშაოების არიცხვის ჟურნალში კეთდება შესაბამისი შე​ნიშ​ვ​ნა ორგანიზაციის მშენებლობის დამთავრების (რეკონსტრუქციის) და ექსპლუატა​ციაში მიღების შესახებ.

თავი VII 

კონტროლის ღონისძიებების განხორციელება

მუხლი 36
კონტროლის ღონისძიებების განხორციელებისას მოწმდება სახანძრო უსაფრ​თ​ხო​​ე​ბის მოთხოვნათა და კანონმდებლობით განსაზღვრული სახელმწიფო ინსპექტო​რე​ბის მიწერილობების შესრულება, მათ შორის:

ა) სახანძრო უსაფრთხოების უზრუნველყოფის მიზნით საორგანიზაციო ღონის​ძიე​ბების შესრულება;

ბ) ტერიტორიების, შენობა-ნაგებობების და სათავსების მოვლა-პატრონობა, საე​ვა​კუაციო გზებისა და გასასვლელების მდგომარეობა, გადარჩენის ინდივიდუალუ​რი და კოლექტიური საშუალებების არსებობა და გამართულობა;

გ) საინჟინრო მოწყობილობების მონტაჟისა და ექსპლუატაციის წესივრობა; 

დ) ხანძარსაწინააღმდეგო დაცვის სისტემებისა და საშუალებების მოვლა-პატრონობა;

ე) დადგენილი ნორმების შესაბამისად სახანძრო დაცვის შექმნა და შენახვა;

ვ) ხანძარსაწინააღმდეგო პროპაგანდისა და ობიექტების მუშაკებისათვის სახან​ძრო უსაფრთხოების წესების სწავლების ორგანიზება და ჩატარება, პერსონალის მზადყოფნა ხანძრის გაჩენის შემთხვევაში; 

ზ) ნივთიერე​ბების, მასალების, ნაკეთობებისა და მოწყობილობების ტექნიკურ დოკუ​მენტაციაში სახანძრო უსაფრთხოების მაჩვენებლებისა და მათი გამოყენების სახან​ძრო უსაფრთხოების ზომების შესახებ ცნობების არსებობა; 

თ) მშენებარე და რეკონსტრუირებულ ობიექტებზე შესრულებული ხანძარ​სა​წი​ნა​აღმდეგო ღონისძიებების შესაბამისობა საპროექტო დოკუმენტაციასთან და სახან​ძრო უსაფრთხოების სხვა ნორმა​ტიული აქტების მოთხოვნებთან.


მუხლი 37
აღმასრულებელი ხელისუფლების და ადგილობრივი თვითმმართველობის ორგანოებში კონტროლის ღონისძიებები ტარდება შემდეგი მიმარ​თულე​ბებით: 

ა) დაქვემდებარებულ ორგანიზაციებში და შესაბამის ტერიტორიაზე სახანძრო უსაფრ​თხოების ღონისძიებების შემუშავება და რეალიზების უზრუნველყოფა;

ბ) დადგენილი ნორმების შესაბამისად სახანძრო დაცვის შექმნა და შენახვის უზრუნველყოფა;

გ) სახანძრო დაცვის დანაყოფებისათვის დაკისრებული ამოცანების შესრუ​ლე​ბისას საჭირო დახმარების გაწევა; 

დ) ხანძრის თავიდან აცილებისა და ჩაქრობის ნებაყოფლობით ღონისძიებებში მოქალაქეების ჩაბმისათვის პირობების შექმნა, ხანძარსაწინააღმდეგო პროპაგანდა და მოსახლეობისათვის სახანძრო უსაფრთხოების წესების სწავლების ორგანიზება;

ე) სახანძრო უსაფრთხოების სფეროში შემუშავებული უწყებრივი და ტერიტო​რიული ნორმატიული დოკუმენტების შესაბამისობა საქართველოს საკანონმდებლო და სხვა ნორმატიულ-სამართლებრივ აქტებთან;

ვ) სახანძრო დაცვის თანამშრომელთა სიცოცხლის და ჯანმრთე​ლობის სავალ​დებულო დაზღვევის ორგანიზება.

თავი VIII
კონტროლის ღონისძიებების შედეგების გაფორმება

მუხლი 38
კონტროლის ღონისძიებების შედეგად გამოვლენილი სახანძრო უსაფრთხოების სფეროში ადმინისტრაციული სამართალდარღვევების, მათ შორის მიწერილობით გათ​ვალისწინებული ღონისძიებების დადგენილ ვადებში შეუსრულებლო​ბის შემთხვე​ვაში, სახელმწიფო ინსპექტორმა კომპეტენციის ფარგლებში უნდა მიიღოს ყველა ზომა გამო​ვ​​ლენილი დარღვევების აღმოსაფხვრელად, ადამიანთა ჯანმრთელობისა და სი​ცოც​​​ხლისათვის, მათი ქონებისათვის შესაძლო საფრთხის თავიდან ასაცილებლად, აგრეთვე დამრღვევ პირებზე კანონმდებლობით გათვალისწი​ნებული პასუხის​მგებლო​ბის დასაკისრებლად. 


მუხლი 39
ადმინისტრაციული სამართალდარღვევების გამოვლენის შემთხვევაში სახელ​მწი​ფო ინსპექტორი ადგენს ოქმს ადმინისტრაციული სამართალდარღვევების შესახებ კანონმდებლობით დადგენილი წესით და გასცემს მიწერილობას. მიწერილო​ბაში უნდა იყოს შეტანილი ზედამხედველო​ბის ობიექტის ექსპლუა​ტაციისას (შესაბა​მისი ეტაპები​სა​თვის) გამოვლენილი სახანძრო უსაფრთხოების მოთხოვნათა დარღვე​ვების აღმოსაფხვრელი ღონისძიე​ბები. 


მუხლი 40
დაპროექტებისა და მშენებლობის პერიოდში მოქმედი ნორმატიული აქტების შესაბამისად დაპროექტებულ და აშენებულ შენობა-ნაგებობებზე ახალი ნორმატიუ​ლი აქტების მოთხოვნები არ ვრცელდება, გარდა შემთხვევებისა, როდესაც მათი შემდგომი ექსპლუატაცია საფრთხეს უქმნის ადამიანთა ჯანმრთელობასა და სიცოცხლეს. არსე​ბუ​​ლი შენობა-ნაგებობების ან მათი ცალკეული სათავსების ფუნქციონალური დანიშნუ​ლების, აგრეთვე გეგმარებით-მოცულობითი და კონსტრუქციული გადაწყვეტე​ბის შე​ცვლი​სას, მიწერილობაში შეიძლება შეტანილ იქნეს ამ შენობა-ნაგებობების ახალი დანი​შ​ნუ​ლების შესაბამისი ნორმატიული აქტების მოთხოვნებზე დაფუძნებული ღონის​ძიებები.


მუხლი 41
მიწერილობაში მითითებული სახანძრო უსაფრთხოების ღონისძიებების შესრუ​ლე​ბის ვადებს ადგენს სახელმწიფო ინსპექტო​რი, გამოვლენილი დარღვევების პოტენ​ცი​​ური საშიშროების ხარისხის გათვალისწინებით (როგორც ადამიანთა სიცოცხლისა და ჯანმრთე​ლობის, ასევე მესამე პირთა ქონების მიმართ). მიწერილობით მითითებუ​ლი ღონისძიებების დადგენილ ვადებში შეუსრულებ​ლობისას, სახელმწიფო ინსპექტო​რი, უფლებამოსილების ფარგლებში, იღებს ზომებს დამრღვევ პირთა მიმართ. მიწერი​ლო​ბაში კეთდება შესაბამისი ჩანაწერი შესრულებული ღონისძიებების შესახებ.


მუხლი 42
სახელმწიფო ხანძარსაწინააღმდეგო ზედამხედველობის ორგანოს მიწერი​ლობა დგება ორ ეგზემპლარად, ერთი ეგზემპლარი შემოწმების დამთავ​რე​ბიდან ათი დღის ვადაში ხელმოწერით გადაეცემა ზედამხედველობის ობიექტის უფლებამოსილ პირს ან იგზავნება ფოსტით. საფოსტო უწყისის ქვითარი თან დაერთვის სახელმწიფო ხანძარ​საწინააღმდეგო ზედამხედველობის ორგანოს საკონტროლო-სამეთვალყურეო საქმეში არსებულ მიწერილობის ეგზემპლარს. 


მუხლი 43
აღმასრულებელი ხელისუფლებისა და ადგილობრივი თვითმმართველობის ორგანოების შემოწმებისას, მათ მიერ შემუშავებული სახანძრო უსაფ​რთხო​ების ნორმატიულ დოკუმენ​ტებში დარღვევების გამოვლენისას, სახელმწიფო ხანძარსაწი​ნააღმდეგო ზედამხედველობის ორგანო აგზავნის წარდგინებას სახანძრო უსაფრთხოების მოთხოვნების დარღვევების შესახებ იმ ორგანიზაციაში, რომელმაც დაამტკიცა (ხელი მოაწერა) ასეთი დოკუმენტები. 


მუხლი 44.

კონტროლის ღონისძიებების შედეგების შესახებ სახელმწიფო ინსპექტორმა უნდა მოახსენოს სახელმწიფო ხანძარსაწინააღმდეგო ზედამხედველობის ორგანოს ხელ​მ​ძღვა​​ნელს, რომელმაც გასცა ბრძანება (განკარგულება) საკონტროლო ღონისძი​ებების ჩატარების შესახებ. 


მუხლი 45
მიწერილობები, შესაბამისი რეგისტრაციის შემდეგ, დადგე​ნილი წესით აღი​რიც​ხე​​ბა სახელმწიფო ხანძარსაწინააღმდეგო ზედამხედველო​ბის ორგანოს მიწერი​ლო​ბე​ბის აღრიცხვის ჟურნალში. შემოწმების (გამოკვლევის) შესახებ შესაბამისი აღნიშვნე​ბი კეთდება პროფი​ლაქტიკუ​რი სამუშაოს აღრიცხვის ჟურნალში (ფორმა 3). დასაშვე​ბია ასეთი ჟურნალების წარმოება ელექტრო​ნუ​ლი ფორმით, ასლის აუცილე​ბელი შექმნის პირობით. ჟურნალის ფორმები, მათი წარმოებისა და შენახვის წესი განი​საზღვრება სახელმწიფო ხანძარსაწინა​აღმდეგო ზედამხედველობის მმართველო​ბის ორგანოების მიერ.


მუხლი 46
სახელმწიფო ინსპექტორზე მიმაგრებულ თითოეულ ზედამხედველო​ბის ობი​ექ​ტზე, მათ შორის მშენებარეზე, წარმოებს საკონტრლო-სამეთვალყურეო საქმე, რო​მელ​​​შიც ინახება სახელმწიფო ინსპექტორების მი​წე​რილობები, აგრეთვე ოქმების, დად​გენილებების, განკარგუ​ლებების, ბრძანე​ბების ასლები, ინფორმაცია მომხდარი ხანძრების შესახებ და უკანას​კნე​ლი ხუთი წლის განმავ​ლობაში ობიექტის სახანძრო უსაფრთხოების მდგომარეობის ამსახველი სხვა მასალე​ბი.


მუხლი 47
ზედამხედველობის ობიექტების მშენებლობის საპროექტო დოკუმენტაცია, სახან​ძრო უსაფრთხოების ნორმატიული დოკუ​მენტე​ბის მოთხოვნებიდან დასაბუთებული გა​დახვე​ვების შეთანხმების მასალები ინახება საკონტროლო-სამეთ​ვალყურეო საქმეში ობიექტის ექს​პლუ​ატა​ციის მთელ პერიოდში. დასაშვებია ერთი საკონტროლო-სამეთ​ვალყუ​რეო საქმის წარმოება საერთო სამშენებლო მოედანზე განლაგებული რამდე​ნიმე შენობა-ნაგე​ბო​ბისათვის, აგრეთვე ტიპური ან ხელმეორედ გამოყენებული პროექ​ტით განაშენიანე​ბული ტერიტორიისა და ერთ შენობაში განთავსებული სხვა​დასხვა ორგანიზაციებისათვის. 

თავი IX 

ადმინისტრაციულ სამართალდარღვევებზე საქმეების წარმოება

მუხლი 48
სახანძრო უსაფრთხოების მოთხოვნათა დარღვევებისათვის ადმინისტრაციული ზემოქმედების ზომების გამოყენებისას სახელმწიფო ინსპექტორის მიერ იურიდიული და ფიზიკური პირების პირადი და კანონიერი ინტერესების დაცვის უზრუნველყოფა ხორცი​ელდება საქართველოს კანონმდებლობის შესაბამისად.


მუხლი 49
სახანძრო უსაფრთხოების სფეროში ადმინისტრაციული სამართალდარ​ღვევების საქმე​​ების წარმოებისას სახელმწიფო ხანძარსაწინააღმდეგო ზედამხედველობის ორ​გა​​ნო​​ების ხელმძღვანელების მიერ კონტროლდება:

ა) ადმინისტრაციული კანონმდებლობით გათვალისწინებული ოქმებისა და სხვა დოკუმენტების შედგენის სისწორე, სახანძრო უსაფრთხოების სფეროში სამართალ​დარ​ღვევების საქმეების განხილვის დადგენილი წესისა და ვადების დაცვა;

ბ) სახანძრო უსაფრთხოების სფეროში სამართალდარ​ღვევების საქმეებზე მიღე​ბული გადაწყვეტილების კანონიერება და დასაბუთებულობა, მათ შორის, მიღე​ბული ზე​მოქ​მედების ზომების შესაბამისობა ადმინისტრაციული კანონმდებლობით დადგე​ნილ სანქციებთან; 

გ) სახანძრო უსაფრთხოების სფეროში სამართალდარღვევებზე საჯარიმო სან​ქცი​ების აღსრულების დროულობა; 

დ) სახანძრო უსაფრთხოების სფეროში ადმინისტრაციული სამართალდარ​ღვე​ვების საქმეების რეგისტრაციისა და გატარების წესის დაცვა, სამართალდარ​ღვევების ადმინისტრაციული პრაქტიკის ანალიზი და აღრიცხვა;

ე) ჟურნალებისა და სხვა დოკუმენტების შედგენის წესის შესაბამისობა ამ ინსტრუქ​​​ციის მოთხოვნებთან;

ვ) სახანძრო უსაფრთხოების სფეროში სამართალდარღვევების საკითხებზე მოქალაქეთა წერილებზე, საჩივრებსა და განცხადებებზე რეაგირება;

ზ) სახელმწიფო ინსპექტორების მომზადებისა და საქართველოს საკანონმდებ​ლო და სხვა ნორმატიული აქტების, აგრეთვე სახანძრო უსაფრთხოების ნორმატიული აქტების (ადმინისტრაციულ-სამართლებრივი საქმიანობის საკითხებზე) ცოდნის დონე.

თავი X 

ზედამხედველობის ობიექტების და აგრეგატების მუშაობის, შენობა-ნაგებობებისა და სათავსების ექსპლუატაციის, ცალკეული სახის სამუშაოების მთლიანად ან ნაწილობრივ შეჩერების წესი

მუხლი 50 

სახელმწიფო ინსპექტორი კომპეტენციის ფარგლებში იღებს გადაწყვეტი​ლებას და ადგენს მიწერილობას ზედამხედვე​ლობის ობიექტების და აგრე​გატების მუშაობის, შენობა-ნაგებობებისა და სათავსების ექსპლუატაციის, ცალკე​ული სახის სამუშაოების მთლიანად ან ნაწილობრივ შეჩერების შესახებ (მათ შორის, შენობა-ნაგებობების და სხვა ობიექტების დაპროექტების, მშენებლობის, კაპიტალური შეკეთების, რეკონსტ​რუქ​ციის, გაფართოებისა და ტექნიკური გადაიარაღე​ბის დროს), სადაც გამოვლინდა სახანძრო უსაფრთხოების მოთხოვნათა დარღვევები ან მათი შეუსრულებლობა, რაც ქმნის ხანძრის გაჩენის საშიშროებას და (ან) ემუქრება ადამიანთა უსაფრთხოებას. 

თავი XI 

სახელმწიფო სახანძრო ზედამხედველობის ორგანიზაციასა და განხორციელებაზე კონტროლი

მუხლი 51
საზედამხედველო საქმიანობის ეფექტურობის ამაღლების მიზნით პერიოდულად უნდა შემოწმდეს სახელმწიფო ხანძარსაწინააღმდეგო ზედამხედველობის ორგანოების მუშაობა. სახელმწიფო სახანძრო ზედამხედველობის ორგანიზაციასა და განხორ​ციელებაზე კონტროლი ხორციელდება სახანძრო დაცვის დანაყოფების საქმიანობ​​ის საინსპექციო, საკონტროლო და მიზნობრი​ვი შემოწმებების დროს. 


მუხლი 52
სახელმწიფო ხანძარსაწინააღმდეგო ზედამხედველობის ორგანიზაციასა და გან​ხორ​ციელებაზე კონტროლის დროს უნდა შემოწმდეს საკანონმდე​ბლო, ნორმა​ტიულ-სამართლებრივი აქტების და ამ ინსტრუქციის მოთხოვნების შესრულება.


მუხლი 53
საინსპექციო შემოწმებები იგეგმება სახელმწიფო ხანძარსაწინააღმდეგო ზედა​მხედვე​ლობის მმართვე​ლობის ორგანოებში, ადგილობრივი პირობების გათვალის​წინე​ბით და ტარდება სამ წელიწადში ერთხელ, ამ ინსტრუქციით დადგენილი წესის შესაბამისად. ინსპექ​ტირება ხორციელდება ბრიგადის ან შესაბამისი თანამდებობის პირის მიერ, სახელმწიფო ინსპექტორების სპეციალიზაციის გათვალისწინებით. საჭი​რო​ების შემთხვევაში, ბრიგადის შემადგენ​ლობაში შეიძლება ჩართულ იქნენ სახან​ძრო-ტექნიკური სასწავლებლების წარმომადგენლები.


მუხლი 54
შემოწმებები ტარდება სახელმწიფო ხანძარსაწინააღმდეგო ზედამხედველობის მმართველობის ორგანოს ხელმძღვანელობის მიერ დამტკიცებული სამსახურებრივი დავა​ლების შე​სა​​ბამი​სად, რომლის დროსაც მოწმდება და ანალიზდება სახელმწიფო სახანძრო ზედამხედვე​ლობის ორგანიზაციისა და განხორციელების საკითხთა კომ​პლექ​სი, მათ შორის:

ა) სახელმწიფო სახანძრო ზედამხედ​ვე​ლო​​ბის ორგანიზაციასა და განხორციე​ლე​ბაზე კონტროლის მარეგლამენტირებელი ნორმატიულ-სამართლებრივი აქტების მოთხოვნათა შესრულების სისრულე და კანონი​ერება;

ბ) სამუშაოების დაგეგმვის ხარისხი სახანძრო უსაფრთხოების სფეროში საზე​დამხედველო საქმიანობის შედეგების ანალიზის გათვალისწინებით;

გ) მიწერილობების ხარისხი; 

დ) დაგეგმილი საკონტროლო ღონისძიებების შესრულების დროულობა;

ე) ხანძრების ოპერატიული ვითარების დინამიკა;

ვ) სახანძრო უსაფრთხოების მოთხოვნათა დარღვევების აღმოფხვრის შესახებ გაცემული მიწერილობის შესრულებაზე კონტროლის ეფექტურობა;

ზ) დოკუმენტაციის წარმოების წესი;

თ) მომსახურების ტერიტორიაზე ზედამხედველობის ობიექტების ხანძარსაწი​ნააღმდეგო მდგომარეობის და სახელმწიფო ხანძარსაწინააღმდეგო ზედამხედვე​ლო​​ბის განხორცი​ელე​ბის შედეგების ანალიზის ხარისხი, ამ ობიექტებზე სახანძრო უსაფრთ​ხოების უზრუნველსაყოფი ღონისძიებების ქმედითობა;

ი) სახელმწიფო ხანძარსაწინააღმდეგო ზედამხედ​ვე​ლო​​ბის ორგანოების მიერ მინიჭებული უფლებამოსილების გამოყენების სისრულე;

კ) სახანძრო უსაფრთხოების მოთხოვნების დარღვევების გამოვლენისას ზედა​მხედველობის ობიექტების საწარმოო უბნების და აგრეგატების მუშაობის, შენობა-ნაგე​​ბობების და სათავსების ექსპლუატაციის, ცალკეული სახის სამუშაოების მთლი​ანად ან ნაწილობრივ შეჩერების და ობიექტების შემდგომ ექსპლუატაციაზე ნებარ​თვის გაცემის წესი;

ლ) სახელმწიფო ხანძარსაწინააღმდეგო ზედამხედველობის ორგანოს ხელ​მძღვა​​ნე​​ლისა და სახელმწიფო ინსპექტორების პრინციპულობა და მომთხოვნე​ლობა სახელმწიფო ხანძარსაწინააღმდეგო ზედამხედველობის განხორციელებისას;

მ) სახელმწიფო ინსპექტორების მუშაობის შემოწმების ხარისხი და მუშაობის გასაუმჯობესებელი ღონისძიებების ეფექტურობა; 

ნ) სხვა საზედამხედველო და მაკონტროლებელ ორგანოებთან ურთიერთობა და ერთობლივი სამუშაოების ჩატარება;

ო) ნორმატიულ-სამართლებრივი აქტებით, სახანძრო უსაფრთხოების ნორმატი​ული აქტებით და მეთოდური დოკუმენტაციით უზრუნველყოფა; 

პ) მუშაობაში კომპიუტერული ტექნიკისა და სხვა საინფორმაციო ტექნოლო​გიების გამოყენება;

ჟ) ხანძარსაწინააღმდეგო პროპაგანდისათვის ინფორმაციის მასობრივი საშუა​ლე​​ბების გამოყენება;

რ) ინსპექტორთა შემადგენლობის ტექნიკური სწავლების, სახანძრო უსაფრ​თხოების ძირითადი საკითხების შესწავლის ორგანიზაცია და ჩატარება. 


მუხლი 55
შემოწმების შედეგებზე დგება შემოწმების აქტი, რომელიც ტარდება რეგისტრა​ციაში და წარედგინება სახელ​მწიფო ხანძარსაწინააღმდეგო ზედამხედველობის იმ ორგანოს ხელმძღვანელს, რომელმაც დანიშნა შემოწმება. შემოწ​მების შედეგების გათვალისწი​ნებით მუშავდება და მტკიცდება გამოვ​ლე​ნილი დარღვევების აღმო​საფხვრე​ლი ღონისძიებების გეგმა, აგრეთვე ინიშნება გეგმის შესრულებაზე კონტრო​ლის განმახორციელებელი პასუხისმგებელი პირები.


მუხლი 56
საკონტროლო შემოწმება ტარდება სახელმწიფო ხანძარსაწინააღ​მდე​გო ზედა​მხედ​ვე​ლობის მმართვე​ლო​ბის ორგანოს ხელმძღვანელების გადაწყვეტილებით, საინს​პექ​​ციო შემოწმების დროს გამოვლენილი დარღვევების აღმოსაფხვრელი გეგმის შეს​რუ​​ლე​ბის ვადების გათვალის​წინე​ბით, მაგრამ არა უგვიანეს ერთი წლისა მისი დასრულების შემდეგ.


მუხლი 57
მიზნობრივი შემოწმება ინიშნება:

ა) მომსახურების ტერიტორიაზე ხანძრების ვითარების გართულებისას;

ბ) სახელმწიფო ხანძარსაწინააღ​მდე​გო ზედამხედ​ვე​ლო​​ბის ორგანოს საქმიანო​ბის ცალკეულ მიმართულებებზე მუშაობის შედეგების შესამოწმებლად;

გ) იურიდიული და ფიზიკური პირების განაცხადების შესამოწმებლად.


მუხლი 58
სახელმწიფო ხანძარსაწინააღმდეგო ზედამხედველობის მმართველობის ორგა​ნოს თანამდებობის პირები ინსპექტირებისა და შემოწმების დროს ვალდებულნი არიან გაუწიონ პრაქტი​კული დახმარება სახელმწიფო ხანძარსაწინააღ​მდე​გო ზედა​მხედ​ვე​​ლო​​ბის ორგანოებს სახელ​მწი​ფო სახანძრო ზედამხედ​ვე​ლო​​ბის ორგანიზა​ციისა და განხორციე​ლე​ბის სფეროში.

თავი XII 

სახელმწიფო ხანძარსაწინააღ​მდე​გო ზედამხედ​ვე​ლო​​ბის ორგანოებში სამუშაოების აღრიცხვა, ანალიზი და დაგეგმვა

მუხლი 59 

სახელმწიფო ინსპექტორების საქმიანობა ხორციელდება დადგენილი წესის შესაბა​მისად, სახელმწიფო ხანძარსაწი​ნააღ​მდეგო ზედამხედველობის მმართველობის და სახელმწიფო ხანძარ​საწინააღმდეგო ზედამხედველობის ორგანოებში შემუშავე​ბუ​ლი გეგმით, აგრეთვე მათი პირადი გეგმაგრაფიკების შესაბამისად, თანამდებობრი​ვი მოვალეობების გათვალისწინებით. 


მუხლი 60
სახელმწიფო ხანძარსაწინააღმდეგო ზედამხედველობის განხორციელების ღო​ნის​ძი​ებები სახანძრო დაცვის დანაყოფების სამუშაო გეგმაში შეიტანება დამოუკი​დე​ბე​ლი კარის სახით. გეგმაში შესატანი ღონისძიებები უნდა შემუშავდეს ხანძრების ვითარების, დასახლებული პუნქტების, ზედამხედველობის ობიექტების სახანძრო უსაფ​რ​​თხო​ების მდგომარეობის ანა​ლიზის შედეგების საფუძველზე, სახელმწიფო ხელის​უფლების, ადგი​ლობრი​ვი თვითმმართველობის ორგა​ნოების, ზემდ​გომი სახელ​მწიფო ინსპექტო​რების გადაწყვეტილების, აგრეთვე სეზონური და ადგილობრივი პირობების გათვა​ლის​წი​ნებით. 


მუხლი 61
ქალაქის (რაიონის) ადგილობრივი თვითმმართველობის ორგანოების სახელ​მწიფო ხანძარსაწინააღმდეგო ზედამხედველობის სახელმწიფო ინსპექტორები ყოველ​თვიურად ადგენენ პირად გეგმა-გრაფიკებს, რომელსაც ამტკიცებენ მათი უშუ​ალო უფროსები. საკონტროლო ღონისძიებე​ბისათვის უნდა იგეგმებოდეს არა ნაკლებ 15 სამუშაო დღე თვეში. გეგმა-გრაფიკების შედგენის ფორმას ადგენს სახელმწიფო ხანძარსაწინააღმდეგო ზედამხედველობის შესაბამისი ორგანო. 


მუხლი 62
სახელმწიფო ხანძარსაწინააღმდეგო ზედამხედველობის ორგანოებში წარმო​ებს ზედამხედველობის ობიექტებისა და ჩასატარებელი სამუშაოს შედეგების აღრიცხვა, მათ შორის:

ა) საკონტროლო ღონისძიებები მომსახურების ტერიტორიაზე;

ბ) ახალმშენებლობის, რეკონსტრუირებული ობიექტები;

გ) ხანძარსაწინააღმდეგო დაცვის ავტომატური სისტემები;

დ) სახანძრო უსაფრთხოების სფეროში გაწეული კონსულტაციები.


მუხლი 63
საზედამხედველო საქმიანობის შედეგების შეგროვება, აღრიცხვა და ანალიზი წარმოებს სახელმწიფო ხანძარსაწინააღმდეგო ზედამხედველობის ორგანოებში მათი შემდგომი გამოყენებისათვის, სახანძრო უსაფრთხოების სახელმწიფო რეგულირების და სახელმწიფო სახანძრო ზედამხედველობის ორგანიზაციისა და განხორციე​ლების სრულყოფისათვის. 


მუხლი 64
სახელმწიფო ხანძარსაწინააღმდეგო ზედამხედველობის ორგანოების საქმიანო​ბის შედეგების ანალიზი წარმოადგენს საზედამხედველო საქმიანობის აუცილებელ ნაწილს და უნდა მოიცავდეს მის ყველა მიმართულებას.


მუხლი 65
მომსახურების ტერიტორიაზე ხანძრების ვითარების ცვლილებაზე დროული რე​ა​გირების მიზნით სახელმწიფო ხანძარსაწინააღმდეგო ზედამხედველობის ორგანო​ებ​ში კვარტალში ერთხელ ტარდება სახელმწიფო სახანძრო ზედამხედველობის გან​ხორციელების ანალიზი შემდეგი მიმართულებით:

ა) ხანძრების სტატისტიკა;

ბ) ზედამხედველობის ობიექტებზე სახანძრო უსაფრთხოების მოთხოვ​ნათა დაც​ვის მიზნით ჩატარებული სახანძრო-ტექნიკური გამოკვლევების და შემოწ​მების შედე​გების შეჯამება;

გ) ნორმატიულ-ტექნიკური მუშაობა;

დ) ადმინისტრაციულ-სამართლებრივი საქმიანობა; 

ე) ნებაყოფლობითი სახანძრო დაცვის საქმიანობა.


მუხლი 66
ხანძრების სტატისტიკის ანალიზი ტარდება ხანძრის გაჩენის მიზეზების და პირო​ბე​ბის გამოვლენის, ხანძრებთან დაკავშირებული ვითარების კონტროლის და პროგნოზირების მიზნით, იმ დემოგრაფიული, კლიმატური, სოციალურ-ეკონომიკური და სხვა ფაქტორების გათვალისწინებით, რომლებიც გავლენას ახდენენ ხანძრების ვითარებაზე. ანალიზი სრულდება ხანძრების თავიდან ასაცილებელი ღონისძიებების შემუშავებით.
ფორმა 1
სახელმწიფო სახანძრო ზედამხედველობა
მიწერილობა №
სახანძრო უსაფრთხოების მოთხოვნების დარღვევების აღმოფხვრაზე
"____________"  ____________________________________________ 200 ____ წ.
____________________________________________________________________________________________________________________________________________________________
(აღინიშნოს მიწერილობის ადრესატის
____________________________________________________________________________________________________________________________________________________________

თანამდებობა, გვარი, სახელი)
მე, _____________________________________ ხანძარსაწინააღმდეგო ზედამხედველობის _____________________________________________ .  
         (აღინიშნოს ქალაქი, რაიონი)                                                                                                (აღინიშნოს
_____________________________________________________ სახელმწიფო ინსპექტორმა ________________________________________________________
      სახელმწიფო ინსპექტორის სტატუსი)                                                                                  (გვარი, სახელი)
________________________________________________________________________________________________________________________________________________ ერთად
                                    (შემოწმებაში (გამოკვლევაში) მონაწილე პირთა თანამდებობები და გვარები)
ჩავატარე ___________________________________________________________________________________________________________________________________________
                                                 (აღინიშნოს რა შემოწმდა, ზედამხედველობის ობიექტის დასახელება, მისამართი)
____________________________________________________________________________________________________________________  შემოწმება (გამოკვლევა)
შემოწმების (გამოკვლევის) დროს გამოვლენილი სახანძრო უსაფრთხოების მოთხოვ​ნების დარღვევათა აღმოფხვრის მიზნით, საქართველოს კანონის ,,სახანძრო უსაფრთხოების შესახებ“    მე-11 მუხლის მე-4 პუნქტის ,,დ“ ქვეპუნქტის და 27-ე მუხლის მე-2 პუნქტის ,,ა“ ქვეპუნქტის   შესაბამისად, წინადადება გეძლევათ შეასრულოთ შემდეგი ღონისძიებები:
	№
	ღონისძიებების დასახელება
	შესრულების ვადა
	აღნიშვნა შესრულების შესახებ (აღინიშნება მხოლოდ შესრულე-ბული ღონისძიებები)

	1
	2
	3
	4

	
	
	
	

	
	
	
	

	
	
	
	


სახანძრო უსაფრთხოების ღონისძიებების შესრულება სავალდებულოა. 
თუ არ ეთანხმებით სახანძრო უსაფრთხოების ღონისძიებებს ან მათი შესრულების ვა​დებს, თქვენ უფლება გეძლევათ გაასაჩივროთ მიწერილობა სახელმწიფო ხანძარ​სა​წინააღ​მდე​გო ზედამხედველობის ზემდგომ სახელმწიფო ინსპექტორთან მისი მიღებიდან 10 დღის ვადაში.
 _____________________________________________________
200__წ.   „__________“  __________________________________  ___________________________
   (სახელმწიფო ინსპექტორი გვარი, სახელი)                                                                                                                                                                                 (ხელმოწერა) 
მიწერილობა შესასრულებლად მივიღე:
_____________________________________________________
200__წ.   „__________“  __________________________________  ___________________________
      (გვარი, სახელი, თანამდებობა)                                                                                                                                                                                                      (ხელმოწერა)
საკონტროლო შემოწმების (გამოკვლევის) შედეგები
	შემოწმების თარიღი
	შემოწმების სახე
	შესრულებუ-ლი პუნქტების №
	ვინ ჩაატარა შემოწმება
	ვინ გაეცნო

	
	
	
	თანამდებობა,

გვარი, სახელი
	ხელმოწერა
	თანამდებობა,

გვარი, სახელი
	ხელმო​წერა

	1
	2
	3
	4
	5
	6
	7

	
	
	
	
	
	
	

	
	
	
	
	
	
	


                  ფორმა 2
სახელმწიფო სახანძრო ზედამხედველობა
მიწერილობა № 
 ზედამხედველობის ობიექტების, საწარმოო უბნების, აგრეგატების მუშაობის, შენობა-ნაგებობის, სათავსების ექსპლუატაციის, ცალკეული სახის სამუშაოების    მთლიანად ან ნაწილობრივ შეჩერების შესახებ
"____________"  ____________________________________________ 200 ____ წ.    ____________________________________________________________________________
                                                                                                                                                                                        (აღინიშნოს ქალაქი, რაიონი, დასახლებული პუნქტი)
____________________________________________________________________________________________________________________________________________________________

(აღინიშნოს მიწერილობის ადრესატის

____________________________________________________________________________________________________________________________________________________________

თანამდებობა, გვარი, სახელი)

მე, _____________________________________ ხანძარსაწინააღმდეგო ზედამხედველობის _____________________________________________ .  

         (აღინიშნოს ქალაქი, რაიონი)                                                                                                (აღინიშნოს

_____________________________________________________ სახელმწიფო ინსპექტორმა ________________________________________________________
      სახელმწიფო ინსპექტორის სტატუსი)                                                                                  (გვარი, სახელი)

________________________________________________________________________________________________________________________________________________ ერთად

                                             (შემოწმებაში (გამოკვლევაში) მონაწილე პირთა თანამდებობები და გვარები)

ჩავატარე ___________________________________________________________________________________________________________________________________________
                                                                             (ზედამხედველობის ობიექტის დასახელება, კუთვნილება, მისამართი, მომსახურების სახეობა)
________________________________________________________________________________________________________________  შემოწმება (გამოკვლევა) და

გამოვარკვიე:

____________________________________________________________________________________________________________________________________________________________

(ზუსტად და თანამიმდევრობით გადმოიცემა სახანძრო უსაფრთხოების მოთხოვნათა დარღვევის ხასიათი
____________________________________________________________________________________________________________________________________________________________

(ნორმატიულ-ტექნიკური დოკუმენტაციის პუნქტები, ვის მიერ, როდის არის დამტკიცებული, შეთანხმებული),
____________________________________________________________________________________________________________________________________________________________

სამუშაოების სახანძრო უსაფრთხოების მოთხოვნებთან შეუსაბამობა,
____________________________________________________________________________________________________________________________________________________________

რომლებიც ქმნიან ხანძრის გაჩენის და (ან) ადამიანთა უსაფრთხოების უშუალო საფრთხეს,
____________________________________________________________________________________________________________________________________________________________

ზედამხედველობის ობიექტის , შენობა-ნაგებობების მშენებლობის, პროექტირების, კაპიტალური შეკეთების,
____________________________________________________________________________________________________________________________________________________________

რეკონსტრუქციისა და ტექნიკური გადაიარაღების დროს მოთხოვნათა დარღვევის ხასიათი)
 ვიხელმძღვანელე რა საქართველოს კანონის ,,სახანძრო უსაფრთხოების შესახებ“ მე-11 
მუხლის მე-4 პუნქტის ,,თ“ ქვეპუნქტით, დავადგინე:
1. 200__ წ. "________" ________________________________ -დან შეჩერდეს _____________________________________________________________________
                                                                                                               (მიეთითოს ობიექტის, 
____________________________________________________________________________________________________________________________________________________________

დასახელება და მიწერილობის სისრულეში მოყვანის ხერხი)
____________________________________________________________________________________________________________________________________________________________

__________________________________________________________________________________________________ შემდგომი მუშაობა (ექსპლუატაცია); 
2. ამ მიწერილობის სისრულეში მოყვანა დაევალოს ___________________________________________________________________________
                                                                                                             (მიეთითოს სახელმწიფო 
___________________________________________________________________________________________________________________________________________________________

                                                                 ინსპექტორის გვარი, სახელი)
3. მიწერილობა გადაეცეს (გადაეგზავნოს)__________________________________________________________________________________________
                                                                                                      (მიეთითოს 
___________________________________________________________________________________________________________________________________________________________

                                                      ზედამხედველობის ობიექტის მისამართი)
4. გამოეცხადოს __________________________________________________________________________________________________________________________________
                                        (მიეთითოს ობიექტის ხელმძღვანელი, მესაკუთრე)
ა) მიწერილობა შეიძლება გასაჩივრდეს მისი მიღებიდან 10 დღის ვადაში, სახელმწიფო ხანძარსაწინააღმდეგო ზედამხედ​ვე​​ლობის ზემდგომ სახელმწიფო ინსპექტორთან. საჩივრის შეტანა არ აფერხებს მიწერილობის სისრულეში მოყვანას;
ბ) ზედამხედველობის ობიექტების, საწარმოო უბნების, აგრეგატების მუშაობის, შენობა-ნაგებობების, სათავსების ექსპლუატაციის, ცალკეული სახის სამუშაოების შეჩერებისას ბეჭდის (ლუქის) დაზიანება (ახსნა) იმ პირის ნებართვის გარეშე, რომელმაც გასცა მიწერილობა, დაუშვებელია, დამრღვევები პასუხს აგებენ კანონმდებლობის შესაბამისად;
გ) მუშაობა (ექსპლუატაცია) დაშვებული იქნება სახანძრო უსაფრთხოების მოთხოვ​ნების აღნიშნული დარღვევების აღმოფხვრის შემდეგ.
მიწერილობა შეადგინა __________________________________________________________________________________________
                                                                (სახელმწიფო ინსპექტორის ხელმოწერა)
მიწერილობა მივიღე  __________________________________________________________________________________________                  .
                               (ობიექტის ხელმძღვანელის, მესაკუთრის ხელმოწერა)
200__წ. „_______“ _____________________________________________
შესასრულებელი ღონისძიებების კონტროლი
	№
	ღონისძიებების აღნიშვნა
	ვინ ჩაატარა შემოწმება
	ნებართვა შემდგომ ექსპლუა​ტაციაზე (მუშაობაზე)
	შენიშვნა

	
	
	სახელმწიფო ინსპექტორის გვარი
	ხელმო​წერა,
თარიღი
	სახელმწიფო ინსპექტორის გვარი
	ხელმო​წერა,
თარიღი
	

	1
	2
	3
	4
	5
	6
	7

	
	
	
	
	
	
	

	
	
	
	
	
	
	

	
	
	
	
	
	
	


მე,_______________________________________________________________________________________________________________________________________
                            (სახელმწიფო ხანძარსაწინააღმდეგო ზედამხედველობის ზემდგომი სახელმწიფო ინსპექტორის გვარი) 
მივიღე გადაწყვეტილება: __________________________________________________________________________________________________________
                                (მითითებულ იქნეს სახელმწიფო ხანძარსაწინააღმდეგო ზედამხედველობის ზემდგომი 
___________________________________________________________________________________________________________________________________________________________

სახელმწიფო ინსპექტორის მიერ მიღებული გადაწყვეტილება ობიექტის
___________________________________________________________________________________________________________________________________________________________

შემდგომი ექსპლუატაციის შესაძლებლობის შესახებ)
200__წ. „________ “  ___________________________________








________________________________________________________

                                                                                                                    (ხელმოწერა)
                  ფორმა 3
პროფილაქტიკური სამუშაოების აღრიცხვის ჟურნალი
I. რაიონის (ქალაქის) დახასიათება
1. მოსახლეობის რაოდენობა    __________________________________________________________________________________________________________     
2. დასახლებული პუნქტების რაოდენობა  _______________________________________________________________________________________
.3. ზედამხედველობის ობიექტების საერთო რაოდენობა __________________________________________________________            
მათ შორის:
ა) საგანმანათლებლო და სააღმზრდელო  _______________________________________________________________________________________
ბ) სამედიცინო დაწე​სებულებები _______________________________________________________________________________________________________
გ) საკონცერტო და სამაყურებლო დანიშნულების  ____________________________________________________________________________
დ) სარკინიგზო ტრანსპორტის, მეტროპო​ლი​ტენის,  _________________________________________________________________________
საჰაერო და საზღვაო პორტების (ნავსადგურების) 
შენობა-ნაგებობები
ფორმა 3-ის გაგრძელება
II. რაიონის (ქალაქის) ობიექტების აღრიცხვა
	№
	ზედამხედველობის ობიექტის
დასახელება, მისამართი, უწყებრივი კუთვნილება და საკუთრების ფორმა
	ვისზე არის მიმაგრებული პროფილაქტიკური მომსახურების ობიექტი
	სახანძრო დაცვის სახეობა
	ხანძარსაწინააღმდეგო მდგომარეობის შემოწმების თარიღი და სახეობა

	
	
	
	
	200 წ.
	200 წ.
	200 წ.
	200 წ.
	200 წ.
	200 წ.

	1
	2
	3
	4
	5
	6
	7
	8
	9
	10

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	


III. მშენებლობადამთავრებული (რეკონსტრუირებული) ობიექტების აღრიცხვა
	№
	მშენებარე ობიექტის დასახელება და უწყებრივი კუთვნილება
	მშენებლობის მისამართი
	სამშენებლო ორგანიზაცია (გენერალური მოიჯარე)
	საპროექტო ორგანიზაცია, რომელმაც შეიმუ​შავა პროექტი ან

განახორციელა

მიბმა (გენერალური

დამპროექტებელი)
	მშენებლობის
დაწყების

თარიღი
	როდის და ვის მიერ არის განხილული პროექტი, სად ინახება დასკვნა
	ვისზეა მიმაგრებული ობიექტი
	ხანძარსაწინააღ​მდეგო მდგომარეობის შემოწმების თარიღი და სახეობა
	ექსპლუატა​ციაში მიღების თარიღი

	1
	2
	3
	4
	5
	6
	7
	8
	9
	10

